


Қысқартулар

AML/CFT

(ҚЖ/ТҚҚ)

(Anti-money laundering, Combating the financing of terrorism) Қылмыстық жолмен алынған

кірістерді жылыстатуға және терроризмді қаржыландыруға қарсы іс-қимыл

API

(Application programming interface) Қосымшаның бағдарламалық интерфейсі – бір

компьютерлік бағдарламаның басқа бағдарламамен өзара іс-қимылы тәсілдерінің

сипаттамасы

DeFi
(Decentralised Finance) Орталықтандырылмаған қаржы – таратылған тізілім және смарт-

келісімшарттар технологиялары негізіндегі қаржылық қызмет көрсету саласы

DLT

(Distributed ledger technology) Таратылған тізілімдер технологиялары – қатысушылар арасында

деректердің көшірмелерін синхрондау үшін консенсусқа қолжеткізудің берілген алгоритмдерін

пайдалана отырып, байланыс тораптарының тіркелмеген санымен ақпарат алмасуға және

сақтауға көзқарас

IoT

(Internet of things) Заттар интернеті – құрылғыларды желіге біріктіретін және оларға

бағдарламалық жасақтама, қосымшалар немесе техникалық құрылғылар арқылы, мысалы, 

банктік транзакцияларға бастамашы болу арқылы деректерді жинауға, талдауға, өңдеуге және

басқа объектілерге беруге мүмкіндік беретін технологиялар жиынтығы

KYC
(Know your customer или Know Your Client) Өз клиентіңді біл – клиенттің жеке басын

сәйкестендіру рәсімі

P2P
(Peer-to-Peer, Person-to-Person) Жеке тұлғалар арасындағы төлемдері мен ақша қаражатының
аударымдары

UTXO

(Unspent transaction output)    Пайдаланылмаған транзакцияларды шығару, яғни

пайдаланушы әр транзакциядан алатын криптовалюта қалдықтары. Блокчейн жүйесінде

пайдаланылады

ЕДБ Екінші деңгейдегі банктер

ММ Мемлекеттік мекеме

БААЖ

Банкаралық ақша аударымдары жүйесі – операциялық күн ішінде ақша аударымдарын

аяқтай отырып, оған қатысушының әрбір нұсқауын жеке орындау арқылы ҚРҰБ-да ашылған

корреспонденттік шоттардағы ақшаны пайдалана отырып, оған қатысушылар арасында

төлемдерді және (немесе) ақша аударымдарын жүзеге асыруға арналған төлем жүйесі

ҚРҰБ Қазақстан Республикасының Ұлттық Банкі

БКЖ

Банкаралық клиринг жүйесі – оған қатысушы-банктер, банк операцияларының жекелеген

түрлерін жүзеге асыратын ұйымдар арасында қатысушылардың нұсқауларының көпжақты

клирингі арқылы төлемдерді және (немесе) ақша аударымдарын жүзеге асыруға арналған

төлем жүйесі

ЛТЖ

Лездік төлемдер жүйесі – төлем және (немесе) ақша аударымы бенефициарының пайдасына

ақшаны лездік есепке жатқызуды қамтамасыз ете отырып, ҚРҰБ-дағы ақшаны пайдалана

отырып, оған қатысушылар арасында төлемдерді және (немесе) ақша аударымдарын тәулік

бойы жүзеге асыруға арналған төлем жүйесі

ССК Сауда-сервистік кәсіпорын

ОБ Орталық банк

ОБЦВ Орталық банктің цифрлық валютасы

ЦТ Цифрлық теңге

Глоссарий

Баяндама Көпшілік талқылауына арналған «Цифрлық теңге»  баяндамасы (мамыр 2021)

Интероперабельділік

Интерфейстері толығымен ашық өнімнің немесе жүйенің басқа өнімдермен немесе
жүйелермен қолжеткізу және іске асыру шектеулерінсіз өзара әрекет ету және
жұмыс істеу қабілеті

Консенсус

Желінің жұмысын реттейтін белгілі бір математикалық қағидалар мен функциялар

жиынтығы. Консенсус осы транзакциялардың барлық қатысушыларының

транзакцияларға қол қоюы және тексеруі арқылы таратылған тізілімдегі

транзакциялардың тұтастығы мен қауіпсіздігін қамтамасыз етеді.

Платформаның оңай
клиенттері

Транзакцияларға қатыса алатын және оларға өз бетінше толық қол қоя алатын
желі қатысушылары (нодалар), бұл платформаның салыстырмалы түрде толық
клиенттерінің функционалдығы шектеулі қатысушылар (тізілімнің толық
көшірмесін сақтау, транзакцияларды тексеру және Corda қосымшаларын қосу және
іске қосу мүмкіндігі)

Нода Желі торабы – желінің бір бөлігі ретінде басқа құрылғылармен қосылған құрылғы

Пікіртерім

Цифрлық теңгенің қасиеттерін анықтау үшін ЦТ және ЦТ платформасының

болашақ әлеуетті пайдаланушыларына пікіртерім жүргізу. ЦТ және атап айтқанда,

ЦТ токендерінің қажетті сипаттамаларын анықтау үшін пилоттық жоба

барысында жүргізілді

Оффлайн-
төлемдер/оффлайн 
режиміндегі сатып 
алу/оффлайн-сатып 
алу/оффлайн-
транзакция

Осы құжатта: транзакцияның екі қатысушысында интернет байланысы болмаған
кездегі төлемдер

Пилоттық платформа

ЦТ жұмыс істеу циклінің негізгі сценарийлерін тестілеуге арналған бәсекеге түсетін 
қатысушылар саны шектеулі цифрлық теңге платформасының прототипі

Пилоттық жоба
Цифрлық теңге тұжырымдамасының жұмысқа жарамдығын тексеру үшін

платформаның (пилоттық платформаның) прототипін әзірлеу жөніндегі жоба

Бағдарлама Қазақстан Республикасында ұлттық төлем жүйесін дамытудың 2025 жылға дейінгі 
бағдарламасы

Таратылған тізілім Криптографиялық функцияларға негізделген қаржылық транзакциялар мен осы 

транзакцияларды есепке алу тетіктері бар дерекқор жиынтығы

Смарт-келісімшарт

Компьютерлік алгоритм, бағдарламаланған шарт, оның талаптары бағдарламалық 

кодта жазылған және блокчейн технологиясының көмегімен автоматты түрде 

орындалады

Токен

Белгілі бір уақытта тізілімдегі жазба күйі, токен құндылығы

оның өзіне салынған және таратылған тізілім шеңберінде криптографиялық

операциялармен расталады

Экожүйе
Осы құжатта: пилоттық жоба шеңберінде нарықтың сыртқы қатысушыларымен 

өзара іс-қимыл процестерінің жиынтығы

Алғыс айту

Цифрлық теңгені енгізудің түрлі бағыттары жөніндегі зерттеу жұмысы халықаралық

ұйымдармен және орталық банктердің цифрлық валюталарын зерттейтін жетекші әлемдік

сарапшылармен тығыз ынтымақтастықта жүргізіледі.

Қазақстан Республикасының Ұлттық Банкі зерттеу жүргізуге қолдау көрсеткені үшін

халықаралық әріптестер мен сараптамалық қоғамдастыққа алғыс білдіреді:

5

Сарапшылар пікірі 

Профессор Джамиэль Шейх
CBDC Think Tank негізін қалаушы, 
Колумбия Университетінің профессоры 

«Баяндама басқа орталық банктерге, үкіметтік емес ұйымдарға,

ғалымдарға, цифрлық валюталар мен криптовалюталардың

ынтагерлеріне және жалпы алғанда, ОБЦВ-ны қалай енгізуге

болатындығы туралы мәлімет алғысы келетіндерге бағдар бола

алады».

Вилли Лим
Цифрлық валюталар мен төлемдер
саласындағы стратегиялық
консалтинг бағытының басшысы, R3

«Мен осы ерекше есепті дайындағаны үшін ҚРҰБ-ға алғысымды

білдіремін. Құжатта реттеудің салдары, бас тартудың тораптық

нүктелерінің тәуекелін төмендету үшін DLT қолдану және

бағдарламалауды қолдану сияқты маңызды сұрақтарға

жауаптар қамтылады».



Түйіндеме

Осы құжатта Қазақстан Республикасының

ұлттық цифрлық валютасын енгізу бойынша

пилоттық жобаның бірінші кезеңінің нәтижелері

ұсынылған. Жоба 2021 жылы басталды және

қаржы нарығына қатысушылармен, сарапшылар

қоғамдастығымен және халықаралық

әріптестермен тығыз ынтымақтастық жасай

отырып, Қазақстан Республикасының Ұлттық

Банкі (бұдан әрі – ҚРҰБ) іске асырды.

Цифрлық теңге қолма-қол ақшамен және қолма-

қол ақшасыз қаражатпен қатар Қазақстанның

ұлттық валютасының үшінші нысаны болады,

іскерлік айналымға қатысушылар үшін ҚРҰБ

міндеттемелерімен қамтамасыз етілген қосымша

төлем құралы болады.

Цифрлық теңгені зерделеуде оның қаржылық

инклюзивтілікті жақсартудағы, төлемдер

индустриясындағы бәсекелестік пен

инновацияларды дамытудағы, сондай-ақ

жаһандық нарықта Қазақстанның қаржы

секторының бәсекеге қабілеттілігін арттырудағы

әлеуеті негізгі ынталандыру болып табылады.

2021 жылға арналған пилоттық жобаның негізгі

мақсаттары ЦТ тұжырымдамасының жұмысқа

жарамдылығын оның таратылған тізілім

технологиясы базасында жеке платформаның

технологиялық іске асырылуын эксперименттік

растау арқылы тексеру, сондай-ақ Қазақстан үшін

ОБЦВ моделінің негізгі өлшемдерін барлық

мүдделі тараптармен бірлесіп айқындау болды.

Пилоттық жоба шеңберінде ЦТ жұмыс істеп тұру

циклінің эмиссия мен таратудан бастап ЦТ-ні

пайдалана отырып сатып алу мен аударуға дейінгі

негізгі сценарийлері іске асырылды. Іске

асырылған технологиялық шешімнің басты

артықшылықтары мыналар:

- меншік құқығын токендеу – ЦТ пайдаланушыда

цифрлық әмияндағы токен түрінде оның

мобильді құрылғысында (немесе басқа

тасымалдаушыда) сақталады, бұл ақшаны толық

бақылауды қамтамасыз етуге мүмкіндік береді

-оффлайн-режимдегі төлемдер – ЦТ

пайдаланушылары клиенттің өзінде де, сатушыда

да Интернетке кіру мүмкіндігі болмаған кезде де

сатып ала береді

- теңшелетін анонимділік – қажетті тексерулерді

жүргізу мүмкіндігін қамтамасыз ете отырып,

транзакциялар туралы жан-жақты мәліметтер

есеп айырысудың барлық қатысушыларынан

(оның ішінде пайдаланушының таңдауы

бойынша) жасырылуы мүмкін

- арнайы мақсаттағы токендер – ЦT

бағдарламалануы токен құрылымындағы

шығындарға шектеулер қоюға және мақсатты

пайдалануды бақылауды жеңілдетуге мүмкіндік

береді

- ықпалдастықтың қарапайымдылығы – ЦТ

инфрақұрылымы қаржы нарығының дәстүрлі

(ЕДБ) және жаңа (қаржылық технологиялар)

ойыншылары үшін жеке пайдалану сценарийлерін

оңай қосуға және іске асыруға мүмкіндік береді.

Іске асыруда токенделген бөлшек цифрлық

валюталарды жасауда айтарлықтай ілгерілеген

басқа орталық банктердің халықаралық

тәжірибесі, сондай-ақ пилоттық жобаның

технологиялық әріптесі – Швецияда, Сингапурда,

Канадада, Еуроаймақта, АҚШ-та, Швейцарияда,

ОАР-да және басқа елдерде цифрлық валюталар

саласындағы жобаларды іске асыруда озық

тәжірибесі бар Accenture компаниясының

сараптамасы ескерілді.

Жоба қорытындысы бойынша ЦТ

тұжырымдамасының технологиялық іске

асырылуы туралы гипотезалар расталды және

одан әрі пысықтау үшін мәселелер мен міндеттер

тізбесі анықталды. Бұдан басқа, ЦТ-нің

экономикаға, қаржылық тұрақтылыққа және

ақша-кредит саясатына әсерін бағалаудың

бастапқы моделі, сондай-ақ реттеудің ықтимал

тәсілдері әзірленді.

Цифрлық валютаны енгізу қажеттілігі туралы

шешім қабылдау моделі 2022 жылғы шілдеде

айқындалатын болады. Шешімді әзірлеудегі ҚРҰБ

басымдығы көрсетілетін төлем қызметтерін

тұтынушылар үшін қорытынды әсер болып

табылады.

ЦТ енгізу қажеттігі туралы шешім 2022 жылдың

соңында әлеуетті пайдалар мен тәуекелдерді жан-

жақты зерттеу, технологиялық аспектілерді

пысықтау, ақша-кредит саясатына және

қаржылық тұрақтылыққа әсер ету, сондай-ақ

Ұлттық төлем жүйесі мен оның қатысушылары

үшін әсер ету нәтижелері бойынша қабылданатын

болады.

Кіріспе

Осы баяндама орталық банктің цифрлық валютасының артықшылықтары мен тәуекелдері, оны

Қазақстан Республикасында енгізу мен пайдаланудың ұйымдастырушылық және

технологиялық мүмкіндіктері туралы ҚРҰБ зерттеуінің нәтижесі болып табылады.

Баяндаманың мақсаты – көпшілікті, нарыққа кәсіби қатысушыларды және қаржы

қоғамдастығын пилоттық жобаның негізгі нәтижелері, ЦТ жаңа функционалдық мүмкіндіктері,

сондай-ақ ЦТ енгізудің экономикалық аспектілері туралы хабардар ету.

Пилоттық жобаның 2021 жылғы негізгі кезеңдері

▪ мамырда «Цифрлық теңге» көпшіліктің талқылауына арналған консультативтік баяндамасы

жарияланды

▪ мамырдан желтоқсанға дейін нарық қатысушылармен, сарапшылар қауымдастығымен,

мемлекеттік органдармен, сондай-ақ халықаралық әріптестермен бірқатар бейіндік

кездесулер және талқылаулар өткізілді

▪ маусымда ЦТ техникалық іске асырылуын бағалау үшін пилоттық жоба басталды, оның

шеңберінде платформаның прототипі іске асырылды, сондай-ақ екі банктің қатысуымен

сыртқы қатысушыларды қосу арқылы бірқатар сценарийлер тестіленді

▪ қыркүйекте жаңа төлем құралдарын дамытудағы басымдықтар мен қажеттіліктерді нақтылау

үшін нарық қатысушыларымен пікіртерімдер мен сұхбаттар өткізілді

▪ қарашада Қазақстан қаржыгерлерінің IX конгресі шеңберінде пилоттық жобаның алдын ала

нәтижелері таныстырылды

▪ желтоқсанда пилоттық жобаның қорытындысы туралы ағымдағы баяндама дайындалды.

Бұл баяндама 4 негізгі бөлімнен тұрады

▪ бірінші бөлімде ОБЦВ пайда болуының алғышарттары, олардың ерекшеліктері мен

артықшылықтары, сондай-ақ Қазақстанның Ұлттық төлем жүйесі контексіндегі ЦТ-нің негізгі

сипаттамалары көрсетілген

▪ құжаттың екінші бөлімінде таңдалған тәсілдің сипаттамасын, іске асырылған сценарийлерді,

негізгі архитектуралық шешімдерді және одан әрі пысықтауға арналған аспектілерді қоса

алғанда, ЦТ тұжырымдамасының технологиялық іске асырылуын бағалау жөніндегі пилоттық

жобаның негізгі нәтижелері ашылады

▪ баяндаманың үшінші бөлімінде ЦТ енгізудің экономикалық және реттеуші аспектілерін

зерттеу нәтижелері сипатталған

▪ төртінші бөлімде Қазақстанда ЦТ енгізу мәселесін пысықтау бойынша тәсілдер мен бұдан

былайғы қадамдар көрсетілген.

Қазақстандағы ОБЦВ 
алғышарттары мен дамуы

9

10-23 б.



1.1 Төлем индустриясындағы тарихи алғышарттар мен трендтер

Ақша функциясын қалыптастыру

Бастапқыда ақша қымбат заттардың барлық түрлерінен бастап бағалы металдардан немесе

басқа да практикалық материалдардан жасалған құймалар мен монеталарға дейін

материалдық түрде ұсынылды. Бастапқы кезеңде ақша айырбастау құралының және есепке

алу шарасының функциясын атқарды, бұл бартерлік айырбастаудың «қажеттіліктердің

қосарланған сәйкестігі» тұзағын жеңуге мүмкіндік берді.

Банк ісінің пайда болуы ақшаның мынадай маңызды функциясын – материалдық құндылықты

сақтау және жинақтау құралы ретінде қызмет етті. Сақтау мен есеп айырысудың ыңғайлылығы

үшін банктер өз валюталарын шығара бастады, олардың құны банкте сақталған материалдық

құндылықтармен қамтамасыз етілді. Бұл жағдайда валюта құны мен банк қоймасындағы

қаражат арасындағы сәйкестікті дәйекті түрде тексеру мүмкін болмады. Қаражатты пайдалану

олардың эмитентіне деген сенім деңгейіне байланысты болды: белгілі бір валютаны қабылдауға

дайын болу белгілі бір адамның белгілі бір банкке деген сенімімен анықталды.

Жеке қаржы ұйымдарының әрекеттеріне тәуелсіз әмбебап төлем құралына ие болуға деген

ұмтылыс фиаттық ақшаның пайда болуына алып келді. Оның құндылығы оны шығарған

мемлекетке сенім артады және орталық банк кепілдік береді.

Цифрландыру

Компьютерлік технологияның ілгерілеуі банктік қызметтердің одан әрі дамуына ықпал етті және

электронды төлемдер мен қолма-қол ақшасыз нысанның пайда болуына әкелді.

ХХІ ғасырдың басында криптовалюталардың пайда болуы қаржы нарықтары дамуының жаңа

кезеңі болды. Технологиялардың келесі буынының пайда болуы есебінен дәстүрлі қаржы

институттарының қаржылық делдалдығынсыз және қосарланған шығындарсыз

құндылықтарды цифрлық тәсілмен берудің қағидатты мүмкіндігі пайда болды. Алайда,

криптовалюталардың технологиялық артықшылықтарына қарамастан, олардың нарықтық

капитализациясы айтарлықтай ауытқуларға ұшырайды, баға жеткілікті түрде айұын емес, ал

заңды мәртебесі белгісіз болып қалады, бұл оларды төлем құралы ретінде пайдалану

мүмкіндігін шектейді.

Криптовалюта – таратылған тізілім (DLT) және блокчейн технологиясына негізделген цифрлық

актив. Криптовалютада бірыңғай эмитент жоқ: олардың шығарылуы орталықтандырылмаған.



1.1 Төлем индустриясындағы тарихи алғышарттар мен трендтер

Бұл проблемалардың бір бөлігі жасанды түрде бекітілген курсы бар стейблокиндерді шешуге

мүмкіндік берді. Алайда, өз табиғаты бойынша стейблокоиндер жеке активтер деп ресми

мәртебесі бекітілмеген.

11

Криптовалюта нарығының дамуы бөлінген қаржының жаңа экожүйесінің Decentralized Finance

(DeFi) пайда болуына әкелді. DeFi қаржылық қызмет көрсету үшін блокчейн мен смарт-

келісімшарттарды қолдана отырып, дәстүрлі қаржы институттарының қаржылық

делдалдығына сенім артпайды. DeFi контекстінде жиі айтылатын артықшылықтар:

демократияландыру, қолжетімділікті арттыру, қаржылық операциялардың икемділігі мен

күрделілігі – сонымен бірге қаржылық жағынан дайын емес азаматтар үшін жоғары тәуекелдер

тудырады және жинақтаудың едәуір бөлігін жоғалтуға әкелуі мүмкін.

Осы тәуекелдер мен сын-қатерлерге жауап ретінде бүкіл әлемдегі орталық банктер ақшаның

дәстүрлі функцияларын қазіргі цифрлық экономиканың технологиялық сұраныстарымен

үйлестіретін, барлық экономикалық қатысушылардың мүдделері мен қажеттіліктерін

қанағаттандыратын жеке цифрлық валюталарды құру мүмкіндігін зерттеуді бастады.

Стейблкоиндер – құны басқа, барынша тұрақты активтің құнына, әдетте өтімділікпен немесе

алгоритмдік жолмен қамтамасыз ету арқылы кез келген мемлекеттік валютаның бағамына

байланысты криптовалюталар.

2021 жылғы сәуірде жарияланған Халықаралық есеп айырысу банкінің тақырыптық тоқсандық

шолуы бүкіл әлем бойынша ОБЦВ-ның 65 зерттеу жобасын тіркеді, ал шолудың биылғы қазанда

жаңартылуы 84 жобаны еске түсіреді. Осы кезеңде пилоттық жобалардың саны 9-дан 26-ға

дейін артты [26].



1.2 ОБЦВ-н ақшаның ақшаның басқа нысандарымен салыстырғанда

ОБЦВ – цифрлық төлем құралы және орталық банктің міндеттемесі. Токен негізіндегі ОБЦВ

құндылық белгісі және төлемі құралы бола отырып, ұлттық валютаның үшінші нысанын

білдіреді. ОБЦВ қолма-қол ақшаның және қолма-қол ақшасыз қаражаттың бірқатар

қасиеттерін біріктіреді, бұл ретте оларды іскерлік айналымға қатысушылар мен мемлекеттік

институттар үшін жаңа функционалдық мүмкіндіктермен толықтырады.

1. ОБЦВ және қолма-қол ақшасыз қаражат

Қолма-қол ақшамен есеп айырысудың артықшылықтары:

✓ «орталық банктің міндеттемесі

✓ қарапайымдылық (купюраны сатып алушының қолынан сатушының қолына беру кезінде

ақша құндылығын аудару лезде және түпкілікті қаржылық делдалсыз және одан кейінгі есеп

айырысуларсыз жүзеге асырылады)

✓ анонимділік (сатушы мен сатып алушы бір-біріне қатысты қосымша ақпаратты, мысалы,

банктік шот немесе ұялы телефон нөмірін білудің қажеті жоқ)

✓ Интернетке қосылмай-ақ есеп айырысу.

Алайда, қолма-қол ақшаның артықшылықтары басқа жағдайларда олардың кемшіліктеріне

айналады:

✓ есептеулерде қағаз купюраларды пайдаланудың қолайсыздығы (ұсақтау, қайтаратын

ақшаның болмауы)

✓ қашықтықта төлем жасау мүмкіндігінің болмауы

✓ жоғалу, ұрлық, бүліну, тозу, қолдан жасау тәуекелдері

✓ заңсыз қызметте анонимдік есебінен пайдалану мүмкіндіктері

✓ бизнес, коммерциялық банктер және орталық банк үшін шығаруға, айналысқа жіберуге және

инкассациялауға елеулі шығындар.

Қолма-қол ақшаның айқын артықшылықтары (лезде және есеп айырысудың

қарапайымдылығы, анонимділік, офлайн мүмкіндіктер) ОБЦВ үшін де қолданылады. Бұл ретте

ақшаның электрондық нысаны бола отырып, ОБЦВ әдеттегі тәртіп бойынша қолма-қол

ақшаның материалдық сипатына байланысты жоғарыда аталған тәуекелдер мен шектеулерге

ие болмайды.

2. ОБЦВ және қолма-қол ақшасыз қаражат

Қолма-қол ақшасыз төлемдердің мәні төлемді жүзеге асыру кезінде электрондық

хабарламалармен алмасу: қаражатты сатып алушының шотынан есептен шығару және олардың

сатушының шотына түсуі болып табылады.

1.2 ОБЦВ-н ақшаның ақшаның басқа нысандарымен салыстырғанда

Қолма-қол ақшасыз төлемдердің артықшылықтарына мыналар жатады:

✓ физикалық байланыссыз, оның ішінде қашықтықтан төлем жасау мүмкіндігі

✓ цифрлық форматтағы құралдарды сақтау және қолжеткізу ыңғайлылығы

✓ төлемдерді цифрлық платформаларда цифрлық пайдаланушы тәжірибесіне үздіксіз енгізу

мүмкіндігін және банктің мобильді қосымшасы арқылы төлемдер мен аударымдарға қол

жеткізуді қоса алғанда, төлемдерді жүргізу ыңғайлылығы

✓ онда төлемдерге байланысты қосымша сервистер мен қызметтер (қойылған шоттарға

қолжетімділік, автотөлемдер, бейілділік бағдарламалары мен бонустық бағдарламалар,

аналитика және қаржыны басқару) қарастырылған.

Алайда қолма-қол ақшасыз төлемдердің өз шектеулері бар:

✓ клиенттерді сәйкестендіру талаптары және анонимді транзакцияларды жүзеге асыра алмау

✓ интернет байланысы болмаған кезде төлемдерді жүргізу мүмкіндігінің болмауы (оның ішінде,

мысалы, желіге қосылуда, электрмен жарақтандыруда немесе т.б. іркілістер болған жағдайда)

✓ клиент қаражаттарының төлемдерді жүргізуді және шотта сақтауды қамтамасыз ететін

қаржы делдалдарының тәуекелдері (коммерциялық ұйымның міндеттемелері ретінде)

✓ мысалы, бөлшек нетто-есеп айырысулардың банкаралық инфрақұрылымы арқылы төлемдер

есеп айырысудың кейінге қалдырылған аяқталуы

✓ қаржы делдалдарының комиссияларындағы шығындар, мысалы, карта инфрақұрылымы

арқылы төлемдердің эквайрингі кезінде.

ОБЦВ қолма-қол ақшасыз төлемдердің бірқатар артықшылықтарын сақтайды: физикалық

байланыссыз төлемдер, ұялы телефон арқылы транзакция жүргізу мүмкіндігі, цифрлық

форматтағы қаражатты сақтау және оған қолжеткізу ыңғайлылығы, төлемді пайдаланушы

тәжірибесіне кедергісіз енгізу мүмкіндігі (ОБЦВ және ЦТ қасиеттерінің сипаттамасын төменде

1.3 және 2 -бөлімдерден қараңыз).

Қолма-қол ақшасыз төлемдердің артықшылықтарына қосымша ОБЦВ анонимділіктің барынша

жоғары деңгейін қамтамасыз етеді (анонимдік туралы толығырақ – 2.4.2.6), оффлайн режимде

төлемдер жүргізу мүмкіндігін қолдайды, әмияндар арасында лезде аударылады және

пайдаланушылардың құрылғыларында тікелей сақталуы мүмкін (бұл қаражатқа толық бақылау

жасауды және олардың сақталуын қамтамасыз етеді).

1.3 ОБЦВ артықшылықтары мен мүмкіндіктері

ОБЦВ енгізу стейкхолдерлердің барлық негізгі топтары: тұтынушылар, қаржы ұйымдары және

мемлекеттік институттар пайдалана алатын бірқатар жаңа цифрлық мүмкіндіктер мен

артықшылықтар әкеледі.

ОБЦВ артықшылықтары мен мүмкіндіктері



1.4 ЦТ: енгізу алғышарттары мен тәсілдері

1. Қазақстанда цифрлық валютаны енгізудің алғышарттары

ЦТ жобасын іске қосудың алғышарттары көпшілік талқылауына арналған баяндамада

ұсынылды.

✓ Қаржылық инклюзивтілік. Қаржылық инклюзивтілікті және заманауий төлем қызметтеріне

қолжетімділігі шектеулі азаматтар мен бизнес санаттары үшін заманауий цифрлық

төлемдердің қолжетімділігін арттыру қажеттілігі.

✓ Төлем инфрақұрылымының тиімділігі. Қолданыстағы төлем инфрақұрылымын жақсарту

үшін әлеуеттің болуы. Технологиялық жаңашылдықтар: оффлайн режимде төлемдер жүргізу

мүмкіндіктерін кеңейтуге; төлемдердің анонимдік пен құпиялылығын арттыруға; орталық

банктің міндеттемесі болып табылатын цифрлық валютаны қалың жұртшылыққа иеленуге

мүмкіндік береді; ұлттық төлем жүйесінің үздіксіздігін одан әрі арттыруға ықпал етеді. Себебі

орталық буынның істен шығудың бірыңғай нүктесі ретінде болмауының есебінен

орталықтандырылмаған инфрақұрылым (таратылған тізілімдер технологиялары негізінде)

технологиялық іркілістерге әлеуетті түрде барынша төзімді, ал қолма-қол ақшасыз оффлайн

төлемдер үшін жаңа мүмкіндіктер төлем инфрақұрылымын байланысты немесе электрмен

жабдықтау кезіндегі іркілістерге барынша төзімді етеді.

✓ Мемлекеттің қатысуымен төлемдерді жетілдіру. Мемлекет қатысатын төлемдер

сценарийлерінің тиімділігін арттыру міндеті мемлекеттің ұлттық экономикалық дамудағы

белсенді рөліне және елеулі мемлекеттік әлеуметтік міндеттемелерге негізделген.

✓ Төлем инфрақұрылымын цифрландыру. Қаржы секторында жеке криптовалюталар мен

стейблкоиндердің көбеюімен, мемлекеттік цифрлық валюталарды әзірлеу саласындағы

халықаралық бәсекелестіктің артуымен, қаржы секторындағы халықаралық технологиялық

компаниялардың рөлімен және цифрлық төлемдермен байланысты төлем

инфрақұрылымының технологиялық бейімделуін арттыру қажеттілігі.

Осы алғышарттар мен проблематиканы негізге ала отырып, ҚРҰБ меншікті цифрлық валютаны

әзірлеудің негізгі мақсаттарын айқындады:

▪ Ұлттық қаржы және төлем жүйесін одан әрі дамыту

▪ қаржылық инклюзивтілік пен қаржылық қызметтер қолжетімділігінің өсуі

▪ қаржы секторындағы бәсекелестікті және оның бәсекеге қабілеттілігін арттыру

▪ әрі қарай цифрландыру үшін технологиялық платформа құру

▪ Ұлттық төлем жүйесінің үздіксіздігін қамтамасыз ету

▪ мемлекеттің қатысуымен төлемдердің тиімділігін арттыру.

2021 жылы бөлшек сауда айналымындағы қолма-қол ақшасыз үлес Қазақстанда 77%-ға жетті

[36]. Алайда, қаржылық және төлем қызметтерінің географиялық әркелкі шоғырлануына

байланысты Қазақстан халқының едәуір бөлігі, әсіресе ауылдық және шалғай жерлердегі бөлігі

бұрынғысынша қаржылық қызметтер мен банк жүйесіне қолжетімділігі шектеулі.



1.4 ЦТ: енгізу алғышарттары мен тәсілдері

2. ЦТ анықтамасы

Цифрлық теңге – бұл электрондық нысанда эмиссияланатын және нарыққа қатысушылармен

бірлесіп екі деңгейлі қаржы архитектурасы шеңберінде таратылатын ҚРҰБ міндеттемесі. ЦТ-ні

шот немесе токен түрінде ұсынудың технологиялық мүмкіндігі бар. ЦТ бөлшек (retail) және

көтерме (wholesale) есеп айырысу үшін пайдаланылуы мүмкін. 2021 жылы пилоттық жоба

аясында бөлшек есеп айырысуда пайдалану үшін ЦТ-нің токен түріндегі нысаны сынақтан өтті.

Бұл тәсілдің таңдалу себептері мамыр айындағы жария талқылауларға арналған Баяндамада

сипатталған.

ЦТ негізгі сипаттамалары

https://nationalbank.kz/kz/page/cifrovoy-tenge-pilotnyy-proekt

3. Қазақстанның Ұлттық төлем жүйесі үшін ЦТ-нің жаңа мүмкіндіктері

ЦТ ҚР-ның қосымша төлем құралы бола алады. Бұл ретте ЦТ платформасы қолма-қол ақшасыз

есеп айырысу үшін ҚР қолданыстағы төлем жүйелерімен қатар ЦТ-мен төлемдерді және

аударымдарды жүргізу үшін инфрақұрылымды қамтамасыз етеді. ЦТ енгізу тәсілін пысықтау

кезінде қолданыстағы жеке және банкаралық төлем жүйелерінің сипаттамалары мен

ерекшеліктерін және ЦТ платформасының болжамды ерекшеліктері мен сипаттамаларынан

айырмашылығын ескеру маңызды.

Ұлттық Банкаралық ақша аудару жүйесі (БААЖ) және Банкаралық клиринг жүйесі (БКЖ)

Қазақстандағы барлық қолма-қол ақшасыз төлемдер үшін базалық инфрақұрылымды

ұсынады. 2020 жылдың қорытындысы бойынша:

▪ БААЖ банктердің және банктік емес қаржы ұйымдарының, валюта нарығы, бағалы қағаздар

нарығы қатысушыларының B2B төлемдерінің 90%-ын қамтамасыз етеді.

▪ БКЖ коммерциялық банктер мен банктік емес қаржы ұйымдарының B2B қолма-қол ақшасыз

төлемдер көлемінің 63%-дан астамын қамтамасыз етеді [32].

Жеке төлемдер саласында Қазақстанда халық пен бизнес пайдаланатын мынадай маңызды

төлем жүйелерін бөліп көрсету қажет:

▪ карточкалық төлемдер жүргізуді қамтамасыз ететін халықаралық төлем жүйелері

▪ жекелеген банктердің жеке жергілікті төлем жүйелері

▪ Ұлттық төлем жүйесі – Лездік төлемдер жүйесі.

ЦТ нарық қатысушыларының жаңа төлем сервистерін құру мүмкіндігін және оффлайн режимде

қолма-қол ақшасыз есеп айырысу мүмкіндігін ұсыну арқылы бөлшек төлемдердің

қолданыстағы инфрақұрылымын толықтыра алады. Бұл ретте, ЦТ-нің нысаналы

платформасында қазіргі төлем инфрақұрылымымен интероперабельділік қамтамасыз етіледі.

Қазақстандағы карточкалық төлемдер

Қазақстандағы карточкалық төлем жүйелері негізінен Visa және Mastercard – екі негізгі

халықаралық карточкалық схемалармен әріптестікте коммерциялық банктер шығаратын және

төлеуге қабылдайтын карталармен ұсынылған (сонымен қатар American Express, Diners Club,

UnionPay, Мир сияқты басқа да халықаралық карточкалық жүйелер тіркелген және жұмыс

істейді) [32]. Карточкалық төлемдер мен аударымдар қолма-қол ақшасыз төлемдердің ыңғайлы

құралы болып табылады және азаматтар мен бизнес қажеттіліктерінің толық спектрін қамтиды.

Қазақстанда төлем карталарын шығару және пайдалану серпіні, млн дана.

ҚРҰБ-ның 10.12.2021ж. деректері бойынша [32]

Карточкалық транзакциялар саны (оларға халықаралық карточкалық схемалар бойынша, сол

сияқты жергілікті банктік жүйелер бойынша транзакциялар жатады) 2017 жылғы 232 млн

транзакциядан 2020 жылы 2,88 млрд транзакцияға дейін ұлғайды. Бұл транзакциялардың

ақшалай көлемі сол кезеңде 3 трлн теңгеден 35,3 трлн теңгеге дейін өсті [33].

Транзакциялардың орташа сомасы: 2017 жылғы 13,1 мың теңгеден 2020 жылғы 12,3 мың

теңгеге дейін шамалы қысқарды. Бұл инфляцияға қарамастан карточкалық төлемдердің одан

әрі дамуын көрсетеді [33].

Жергілікті банктік төлем жүйелері

Қазақстандағы жергілікті банктік төлем жүйелеріне банктердің экожүйесі ішінде төлем жасауды

немесе аударуды қамтамасыз ететін банк жүйелері жатады. Мұндай төлем жүйелері жабық

болып табылады, өйткені олар төлемге бастамашылық жасайтын және қабылдайтын тарап бір

банктің клиенттері болған кезде on-us транзакцияларының қандай да бір нұсқасын

пайдаланады.

Жергілікті жүйелер ішіндегі қолма-қол ақшасыз транзакциялардың саны мен көлемі соңғы

жылдары 2017 жылғы 27 млрд теңгеден және 30 мың транзакциядан 2020 жылғы 25,6 трлн

теңгеге дейін және 1,98 млрд транзакцияға дейін күрт өсті [33].

Жергілікті жүйелердегі транзакциялар саны бойынша, сол сияқты көлемі бойынша

халықаралық карточкалық схемалардың карталары бойынша транзакциялардан екі еседен аса

көп екенін атап өткен жөн.

Осылайша, 2020 жылы жергілікті банктік жүйелер ішінде жасалған 25,6 трлн теңге сомасына

жоғарыда аталған 1,98 млрд транзакциямен салыстырғанда, халықаралық карточкалық

жүйелер арқылы көлемі 9,7 трлн теңге болатын 899 млн транзакция жүргізілді [33].

Халықаралық және жергілікті төлем жүйелері бойынша транзакциялар көлемін салыстыру

ҚРҰБ-ның 10.12.2021ж. деректері бойынша [34, 35]

ЛТЖ

Лездік төлем жүйесі жеке мезеттік төлемдер мен аударымдарға арналған инфрақұрылымды

ұсынады [34]. Бұл жүйелердің артықшылығы – соңғы пайдаланушылар үшін транзакциялардың

қолжетімді және жылдам болуы, шектеуі – оған банктердің қатысуына тәуелді болу.

Қазақстан нарығындағы төлем инфрақұрылымының әртараптандырылған көрінісі және қолма-

қол ақшасыз операциялар көлемінің серпінді өсуі жаңа төлем құралдарын дамыту және

төлемдерді одан әрі цифрландыруға араналған мүмкіндіктерді көрсетеді. ЦТ пайдаланушыларға

қосымша функционалдылық пен төлем құралдарын ұсына отырып және қаржы нарығының

бәсекеге қабілетті дамуына жағдай жасай отырып, ҚР қолданыстағы төлем жүйелерін сәтті

толықтыра алады.

2016 2017 2018 2019 2020
10 ай
2021

Транзакция
лар саны,

млрд транзакция

халықаралық төлем жүйелері 
арқылы

0,12 0,23 0,52 0,85 0,90 0,94

жергілікті төлем жүйелері арқылы 0,00 0,00 0,00 0,35 1,98 4,1

Транзакциялар 
көлемі, трлн
теңге

халықаралық төлем жүйелері 
арқылы

1,6 3,0 6,3 9,1 9,7 11,9

жергілікті төлем жүйелері арқылы 0,1 0,0 0,0 4,9 25,6 45,8

4. Енгізудің негізгі қағидаттары

ҚРҰБ қалыптастырған ЦТ-нің негізін қалайтын қасиеттері Халықаралық есеп айырысу банкі

әзірлеген ОБЦВ-ның базалық қағидаттарына сәйкес келеді [27]:

1-қағидат: Монетарлық және қаржылық тұрақтылыққа «зиян тигізбеу»

ЦТ енгізу кезінде қазақстандық ақша жүйесінің барлық қатысушыларының қажеттіліктері

назарға алынатын болады. Ақшаның жаңа нысаны елдің қаржылық тұрақтылығына зиян

келтірмей, қаржылық инфрақұрылымды жетілдіру мақсаттарына қол жеткізуге ықпал ететін

болады.

Ақша-кредит саясатына және қаржылық тұрақтылыққа қатысты ықтимал тәуекелдер,

технологиялық іркілістер ЦТ-ні одан әрі әзірлеу кезінде талданатын және ескерілетін болады.

2-қағидат: Ақшаның қолданыстағы нысандарын толықтыру

ЦТ бәсекелес болу үшін емес, ақшаның қолданыстағы нысандарын толықтыру үшін жасалады.

Ақшаның қолданыстағы нысандарының ешқайсысы айналымда әдейі шектелмейді. ҚРҰБ

жиынтық сұранысқа сәйкес қолма-қол ақшаны жеткізуді жалғастырады.

3-қағидат: Төлемдердің тиімділігін арттыру және инновацияларға ықпал ету

Технологиялық жетістіктерді енгізу ОБЦВ-н іске асырудың негізгі факторларының бірі болып

табылады. ҚРҰБ және қаржы жүйесінің барлық қатысушылары төлем жүйесінің тиімділігін

арттыруға ықпал ететін тұрақты инновацияларға басымдық беретін болады.

Сонымен қатар, ЦТ дизайнында G7 (Ең дамыған жеті ел саммиті) әзірлеген халықаралық

қағидаттар ескеріледі [28]. Жеке ОБЦВ үшін мемлекеттік саясаттың осы қағидаттары

Халықаралық есеп айырысу банкі ұсынған негізгі қағидаттардың жалғасы болып табылады. G7

қағидаттары екі санатқа бөлінді:

1) ОБЦВ-н енгізу негізін қалайтын қағидаттар:

▪ заңдық және реттеушілік шектердің болуы

▪ деректерді қорғау

▪ қолданыстағы төлем жүйелерімен тең қолданылу

▪ операциялық орнықтылық және киберқауіпсіздік

▪ заңсыз қаржылық қызметке бөгет жасау

▪ халықаралық монетарлық және қаржы жүйесінің тұрақтылығы

▪ экологиялық таза пайдалану.

2) ОБЦВ-ның қосымша мүмкіндіктері:

▪ цифрлық экономикадағы инновацияларды қолдау

▪ қаржылық инклюзивтілікті арттыру

▪ мемлекеттік сектордағы төлемдер

▪ кросс-шекаралық төлемдер

▪ халықаралық дамуды қолдау.

5. Практикалық зерттеуге арналған мәселелер

ЦТ-ні енгізу туралы сараланған шешім қабылдау үшін ЦТ-ні енгізу мақсаттары мен міндеттеріне

жауап беретін және негізгі қағидаттарға қайшы келмейтін шешімнің іс жүзінде іске асырылуына

бағалау жүргізу қажет (жоғарыдан қараңыз).

Осы мақсатта ҚРҰБ 2021 жылы ЦТ пилоттық жобасын әзірлеуге бастамашы болып, онда

алдыңғы зерттеу негізінде тұжырымдалған гипотезаларды тексеруге әрекет жасады.

Қазіргі проблемалар мен гипотезалардың өзара байланысы

Пилоттық жоба шеңберінде тексеруге арналған гипотезалар тізбесі

23

Гипотеза Сипаттама

Қарапайым 

қолжетімділік

ЦТ жүйесіне ыңғайлылық пен қауіпсіздік бойынша кіру рұқсатын алу 

тетігі, кем дегенде, төлем инфрақұрылымына қол жеткізудің 

қолданыстағы тетігінен кем түспейді  

Транзакциялардың 

ыңғайлылығы

Пайдалану және есеп айырысу ыңғайлылығы мен жылдамдығы бойынша 

ЦТ төлеу және ЦТ аударым жасау тетіктері, қолма-қол ақшамен және 

қолма-қол ақшасыз жасалатын қолданыстағы тетіктерден кем болмайды, 

ал жоғары тиімділігі – олармен салыстырғанда тиімдірек болып 

табылады  

Транзакциялардың 

қауіпсіздігі

Қонфиденциялылық, ақпараттық қауіпсіздік және КЖ/ТҚҚ талаптары 

бойынша ЦТ төлеу және ЦТ аудару тетіктері, кем дегенде, қолма-қол 

ақшамен және қолма-қол ақшасыз жасалатын қолданыстағы тетіктерден 

кем болмайды, олармен салыстырғанда барынша тиімдірек болып 

табылады  

Шығару 

шығындарын 

төмендету

Қолма-қол ақша эмиссиясының тетігімен салыстырғанда уақыт бойынша 

және шығындар бойынша шығасыларды төмендетеді 

Айналыс 

шығындарын 

төмендету

ҚР ҰБ деңгейінен бастап жеке тұлғалардың цифрлық әмияндарына және 

ССК-ға дейінгі барлық деңгейлердегі қаражатты жүйелі есепке алуға 

байланысты операциялық шығасыларды төмендетеді  

Әлеуметтік 

төлемдер

Халықты жылдамдығы, ыңғайлылығы және арнайы мақсаттағы бақылау 

мүмкіндігі бойынша әлеуметтік көмекпен қамтамасыз ету тетігі, кем 

дегенде, қолданыстағы тетіктен кем түспейді. Ал жоғары тиімділігі –

олармен салыстырғанда барынша тиімдірек болып табылады   

Бағдарламалануы ОБЦВ-ның бағдарламаланатын сипаты қолма-қол ақшамен және қолма-

қол ақшасыз есеп айырысулар, оның ішінде оффлайн транзакциялар, 

шектеулі сатып алу (ЦТ құрылымына бағдарламаланған мақсатты 

жұмсау) және смарт-келісімшарттарды пайдалана отырып, басқа 

сценарийлер (сыртқы қатысушылар) үшін бұрын қолжетімді болмаған 

сценарийлерді жүзеге асыруға мүмкіндік береді  

Оффлайн Интернет жұмысындағы іркілістер кезінде немесе интернетке кіру 

жеткіліксіз өңірлерде төлемдер жүргізу мүмкіндігін іске асыру  

Талдама Макроэкономикалық көрсеткіштерді талдау және модельдеу үшін ЦТ-

дағы операциялар бойынша кеңейтілген деректерді алу мүмкіндігі  



Пилоттық жобаның
нәтижелері

2.1 ЦТ пилоттық жобасына шолу

Талқылауға арналған «ЦТ» баяндамасында [31] пилоттық жоба үшін ЦТ дизайны параметрлерін

таңдау сипаттамасы ұсынылған, олардың негізгілері мыналар болып табылады:

25

Осы сипаттамалары бар прототипті әзірлеу ОБЦВ үшін бөлінген тізілім технологиясын пайдалану

туралы болжамдардың орындалу сұрақтарына жауап беруге мүмкіндік береді:

✓ Қатысушылардың транзакцияларды қадағалауы. Транзакцияға қатысушылар токен

транзакциялары тарихының деректері бойынша алынған токендердің дәйектілігін тексере

алады. Осылайша, КЖ/ТҚҚ талаптарын орындауға көмектесетін токендердің пайда

болуының тексерілуі мен қадағалануына кепілдік беру қамтамасыз етіледі [6].

Дизайн аспекті Сипаттама

Бөлшек валюта
Цифрлық теңге пайдаланушылардың (жеке және заңды тұлғалардың) кең 

ауқымы үшін қолжетімді бөлшек цифрлық валюта болып табылады.  

Гибридті 

инфрақұрылым

Орталықтандырылған және орталықтандырылмаған жүйелердің 

байланысы.

Цифрлық валютаны және онымен операцияларды сақтауға, басқаруға және 

есебін жүргізуге мүмкіндік беретін үлестірілген тізілімдер платформасы 

(DLT) пайдаланылды. Бұл ретте платформада орталықтандырылған жүйенің 

элементтері болады: 

▪ Инфрақұрылымдық қатысушыларды (ЕДБ, мемлекеттік мекемелер 

және т.с.с.) ҚРҰБ платформаға қосуды қамтамасыз етеді  

▪ Жеке және заңды тұлғалардың қосылуын ҚРҰБ ұсынатын ЦТ 

платформасында цифрлық әмияндар ашу арқылы ЕДБ қамтамасыз 

етеді  

▪ Қосарлы шығынның болмауы, яғни ҚРҰБ кепілдік беретін әртүрлі 

операцияларға бірдей ЦТ қатысуын пайдаланудың мүмкін еместігі  

Токен негізінде 

қолжеткізу

Токен негізінде кіру рұқсаты болса, қаражатты пайдалану төлем алушының 

төлем объектісінің жарамдылығын тексеру қабілетіне байланысты болады. 

Екі деңгейлі 

архитектура

Ұлттық Банк цифрлық валюта эмиссиясын, жүйенің қауіпсіздігін бақылауды 

жүзеге асырады, бөлінген тізілімге жауап береді және пилоттық 

платформаға қатысушыларды қанағаттандыруы тиіс өлшемшарттарды 

белгілейді.

Делдалдар (коммерциялық банктер, қаржылық-технологиялық ұйымдар) 

соңғы пайдаланушылармен: клиенттердің әмияндарын ашу және қызмет 

көрсету, бөлшек төлемдерді жүргізу, KYC кезінде өзара әрекет етеді.  

✓ Транзакциялардың сенімділігін арттыру. Бөлінбеген тізілімдерге негізделген қаржы

жүйелерінде деректерді орталықтандырылған түрде сақтауға болады және деректерді

репликациялау және резервтеу мүмкіндігіне қарамастан, жаһандық бірыңғай сәтсіздік

нүктесі – белгілі бір банктің инфрақұрылымы бар. Бөлінген тізілімдер жағдайында

транзакцияның әр қатысушысында транзакцияның көшірмесі, сондай-ақ берілген ЦТ

токеніндегі барлық транзакциялар тарихы сақталады. Мұндай орталықтандырылмаған

сақтау жеке деректерді жоғалту немесе бұзу тәуекелін азайтуға мүмкіндік береді [7].

✓ Бағдарламалану мүмкіндіктері. Бөлінген тізілімдер архитектурасы кейбір төлемдер мен

аударымдарды автоматтандыру арқылы транзакция жылдамдығын арттыра алатын смарт-

келісімшарттар жасауға мүмкіндік береді [6,7]. Бағдарламалану мүмкіндіктері және олардың

пилоттық жобада пайдаланылуы 2.4.2.5-бөлімде толығырақ сипатталған.

ЦТ тұжырымдамасының жұмысқа жарамдығын тексеру үшін ЦТ платформасының прототипін

әзірлеу туралы шешім қабылданды. Прототип негізгі төлем сценарийлерінің іске асырылуын

тексеруге, сондай-ақ бөлінген тізілім технологиясын және токен негізінде қол жеткізуді

пайдалануға байланысты тәуекелдер мен шектеулерді бағалауға мүмкіндік береді.

Пилоттық жобада сыналған өмірлік цикл және арнайы шешімдер



2.1 ЦТ пилоттық жобасына шолу

Пилоттық жобаның нәтижелері бойынша мынадай нәтижелерге қол жеткізілді:

1. DLT-технологиясы негізінде жеке ОБЦВ-н іске асыру мүмкіндігі эксперименталды түрде

расталды.

2. ОБЦВ-ның эмиссиядан бастап айналысқа дейінгі өмірлік циклінің негізгі сценарийлері

әзірленіп, тестіленді.

3. Азаматтар мен коммерциялық ұйымдар үшін ОБЦВ ашатын жаңа әлеуетті артықшылықтар,

оның ішінде: оффлайн төлемдер, токен деңгейінде бағдарламалану, транзакциялардың

анонимділігі мен ҚЖ/ТҚҚ арасындағы теңгерімге қатысты жүйенің икемділігі (теңшелетін

анонимділік) тестіленді.

4. ЕДБ мен басқа да сыртқы қатысушыларды «ЦТ» инфрақұрылымына қосу тестіленді

(Толығырақ –2.4.2.9).

2.2 Пилоттық платформаның рөлі, қатысушылары мен  архитектурасы

ЦТ-мен операцияларды орындау мүмкіндігі үшін пилоттық платформада екі деңгейлі

архитектураға сәйкес өзара іс-қимыл жасайтын келесі қатысушылар көзделген:

ҚРҰБ

ҚРҰБ пилоттық платформаның операторы болып табылады, платформаға сыртқы

қатысушыларды қосуды қамтамасыз етеді, ЦТ эмиссиясын, бөлінуін, өтелуін және платформа

жұмысының мониторингін жүзеге асырады. Сонымен қатар ҚРҰБ токендерді бір рет

пайдаланылуына және төлем құралы ретінде олардың заңдылығына кепілдік беруші болып

табылады: ҚРҰБ инфрақұрылымында бөлінген тізілімнің нотариалдық ноды орналастырылған.

Екінші деңгейдегі банктер (ЕДБ)

ЕДБ пайдаланушыға ЦТ пайдалана отырып төлемдерді жүзеге асыру үшін цифрлық әмияндар

ұсынады, КЖ/ТҚҚІ және KYC талаптарының орындалуына жауап береді, токендерді ұстайды

және таратады, ЦТ-ні айырбастауды, өтеуді, қалпына келтіруді және банкаралық аударымдарды

жүзеге асырады.

2.2 Пилоттық платформаның рөлі, қатысушылары мен  архитектурасы

Мемлекеттік мекемелер

Мемлекеттік мекемелер ЦТ токендерінің арнайы мақсатын анықтайды, оларды соңғы

пайдаланушылар арасында бөледі, сондай-ақ берілген ақшалай қаражаттың нысаналы

жұмсалуын бақылайды. Төлемдер ЕДБ арқылы жүзеге асырылады.

Сауда-сервистік кәсіпорындар (ССК)

Сауда-сервистік кәсіпорындар жеке тұлғаларға қызметтер мен тауарларды ұсынады, ЕДБ

клиенттері болып табылады және ЕДБ-де әмияндар ашады, электрондық әмияндарды

пайдалана отырып, токендердің көмегімен (сатып алу және аудару) онлайн - және оффлайн-

транзакцияларды жүзеге асырады.

Жеке тұлғалар

Жеке тұлғалар – платформаны пайдаланушылар болып табылатын және ССК-мен, ЕДБ-мен

және сыртқы қатысушылармен өзара іс-қимылды жасайтын азаматтар. Жеке тұлғалар өзінің

цифрлық теңгесін электрондық әмияндар арқылы басқарады.

Сыртқы қатысушылар

Сыртқы қатысушыларға мыналар жатады: қаржылық-технологиялық компаниялар; IoT

провайдерлерін және басқа да шешімдерді қоса алғанда, технологиялық компаниялар; қаржы

нарығының реттелетін қатысушылары (қаржы өнімдері мен сервистер провайдерлері).

Сыртқы қатысушылар платформаға қосылып, оның негізінде қосымша сервистер мен өнімдер

жасайды. Сыртқы қатысушыларды тарту мақсаты платформаның бизнес-қосымшаларды құру

және ЦТ сервистері мен өнімдерінің экожүйесін құру үшін қосымша сценарийлерді іске асыру

мүмкіндіктерін көрсету болып табылады. Сыртқы қатысушылар ЦТ-мен транзакциялар жүргізу

және ЦТ-ні фиаттық валютаға айырбастау үшін ЕДБ интеграциялық сервистері арқылы

платформаға қосылады

Пилоттық платформадағы қатысушылардың әрқайсысына белгілі бір рөл сәйкес келеді:

Қатысушы Платформадағы рөлдер

ҚРҰБ Орталық банк (1-деңгей)

ЕДБ 2-ші деңгейдегі инфрақұрылымдық қатысушылар

Мемлекеттік мекемелер 2-ші деңгейдегі инфрақұрылымдық қатысушылар

Сауда-сервистік кәсіпорындар

Пайдаланушылар

Жеке тұлғалар Пайдаланушылар

Сыртқы қатысушылар Экожүйеге қатысушылар

ЦТ-ні бөлудің екі деңгейлі моделінде (бұдан кейінгі сурет) құрылған пилоттық платформада ЦТ-

нің өмірлік циклінің сценарийлерін тестілеу мүмкіндігі үшін келесі рөлдердің эмуляциясы

орындалды:

▪ Орталық Банк (1-ші деңгей) – ОБЦВ желісіндегі нода болып табылады, токендерді шығару,

өтеу және аудару функциясын жүзеге асырады.

▪ 2-ші деңгейдегі инфрақұрылымдық қатысушылар (ЕДБ және мемлекеттік органдар) – ОБЦВ

желісіндегі нода болып табылады, 1-деңгеймен өзара іс-қимыл жасай алады және токендерді

өздері ұстап, тарата алады. Пилоттық жобада екі ЕДБ-мен сыртқы сценарийлер іске

асырылып, тестіленді (2.4.2.9-бөлімді қараңыз). Пилоттық жобаға қатысушы ЕДБ-дің сыртқы

қосымшалары API-платформасын пилоттық іске асыру арқылы пилоттық платформаға

қосылған.

▪ Пайдаланушылар (жеке тұлғалар және ССК) – платформаға өздеріне қызмет көрсетілетін ЕДБ

интерфейстері арқылы қол жеткізе алатын соңғы пайдаланушылар. Пилоттық жобада жеке

тұлғалардың және ССК-ның көрнекі қосымшалары әзірленді.

Пилоттық платформаның тұжырымдамалық архитектурасы

2.3 Технологиялық шешімді таңдау (DLT платформасы)

Әртүрлі технологияларды салыстыру нәтижесі бойынша пилоттық жобаны іске асыру үшін негіз

ретінде r3 консорциумынан Corda бөлінген тізілімдер технологиясы негізіндегі шешім таңдалды.

Таңдаудың негізгі өлшемшарттары:

ЦТ болашақ экожүйесін дамыту үшін консенсусқа қол жеткізу, қатысушылардың қол жеткізу

құқықтарын айқындау және басқару функционалдығының болуы және икемділігі, сондай-ақ

тізілімде смарт-келісімшарттар жасау мүмкіндігі маңызды [8]. Corda платформасы осындай

мүмкіндіктерді береді [9].

Консорциумның қаржы саласына арналған шешімдерді әзірлеуге бастапқы бағдары, сондай-ақ

транзакцияға қатысушылар деректерінің конфиденциалдылығына ерекше назар аудару Corda

пайдасына таңдау жасаудың қосымша өлшемшарты болды. Швеция, Жапония, Канада,

Швейцария, Еуропалық Одақ сияқты елдердің Corda базасында ОБЦВ-н сәтті сынақтан өткізу

тәжірибесі бар.

Өлшемшарт Сипаттамасы 

Лицензиялау түрі Ашық бастапқы коды бар платформалар

DLT-желіге қолжетімділікті 
бақылау 

Жабық тізілім, жаңа қатысушылардың желіге қол жеткізуін 

бақылауды ұйымдастыру мүмкіндігі

Қауіпсіздік 

және 

құпиялылық

Транзакциялардың анонимділігін, конфиденциалдылығын және 

қадағалануын басқару мүмкіндігі

Икемділік және

ауқымдылық

Технологиялық платформаны ауқымды ету, бөлінген тізілімге

қатысушылардың серпінді тізілімін жүргізу мүмкіндігі

Өнімділік Тізілімдегі транзакцияларды өңдеу және орындау жылдамдығы

Интерперабельділік ISO 20022 және басқа стандарттарды қолдау

ЦТ таратудың екі деңгейлі моделін пайдаланады. Яғни, ЦТ токендерін қатысушылардың қолма-

қол ақшасыз қаражаттарының орнына ЕДБ цифрлық әмиянына таратады. Соңғы

пайдаланушылар ЦТ платформасымен ЕДБ арқылы өзара әрекет жасайды.

Пайдаланушылардың платформаға қосылуы, әмияндарды толтыру және транзакцияларды

орындау ЕДБ арқылы ғана жүзеге асырылады. Пилоттық жобада банктер осы қызметтерді

өздерінің мобильдік қосымшалары арқылы көрсетеді.

1. Тестіленетін сценарийлер тізімін айқындау тәсілі

Пилоттық платформаның технологиялық іске асырылуын бағалау үшін платформаның

(гипотезаның) қалыптасқан практикалық қадамдар (сценарийлер) арқылы қалай жұмыс

істейтініне қатысты болжамдарды тексеру шешімі қабылданды.

Гипотезалар тізбесін (төмендегі кесте), ЦТ қасиеттеріне қойылатын бизнес-талаптарды, ОБЦВ-

мен сценарийлерді іске асырудың халықаралық тәжірибесін, сондай-ақ технологиялық

ерекшеліктерін ескере отырып, пилоттық жоба шеңберінде тестілеу үшін басым сценарийлер

тізімі қалыптастырылды

Сценарийлер мен оларда тексерілетін гипотезалардың арақатынасы

2. Іске асырылған сценарийлер

Бұл бөлімде ЦТ пилоттық платформасында тестіленген сценарийлердің сипаттамасы берілген.

ЦТ пайдаланушыларға тиесілі

Банк төлемдерінің ағымдағы жүйелерінде Б Банкі клиентінің А банкі клиенті жіберген қаражатты

алуы үшін олар есеп айырысудың көп сатылы рәсімінен өтуі тиіс.

Өзара есеп айырысу процесі тұрғысынан ЦТ платформасындағы транзакциялар әлдеқайда

тиімді: себебі ЦТ токендерде сақталады жіне беріледі, олардың құндылығын қаржы

ұйымдарының балансында есепке алынбай, алушы мен жөнелтуші арасында тікелей беруге

болады. ҚЖ/ТҚҚ қағидаларын сақтау және токендерді екі рет жұмсаудың алдын алу үшін ЕДБ

мен ҚРҰБ нотариаттық нодасы жағынан тексерістер сақталса да, клиринг пен реконсиляция

операцияларының қажеттілігі жоғалады. Осының арқасында транзакцияны аяқтау процесі мен

тараптардың шығындары айтарлықтай төмендейді.

RTGS жүйесіндегі транзакция Онлайн-аударымды есепке алу схемасы

ЦТ-ні бөлу екі деңгейлі модельге сәйкес жүзеге асырылады: ҚРҰБ ЕДБ цифрлық әмияндарын олардың

қолма-қол ақшасыз қаражатына айырбастау арқылы толықтырады. Пайдаланушылармен одан әрі өзара

іс-қимылды ЕДБ қамтамасыз етеді: платформаға қосылу, әмияндарды толықтыру және транзакцияларды

орындау. Пилоттық жоба аясында банктер бұл қызметтерді өздерінің мобильді қосымшалары арқылы

ұсынады.

2.1 Инфрақұрылымдық қатысушылардың әмияндарын ашу

ЦТ-мен жұмыс істеу үшін ЕДБ және басқа да инфрақұрылымдық қатысушылар өздерінің нодаларын

платформаға қосып, токендермен транзакциялар жүргізуге мүмкіндік беретін әмияндарды ашуы тиіс. Жаңа

қатысушыларды платформаға қосу мүмкіндігін іске асыру ЕДБ және басқа да инфрақұрылымдық

қатысушылар үшін ЦТ қолжетімділігі гипотезасын растайды.

«Қарапайым қолжетімділік» - ЕДБ-дің немесе өзге де инфрақұрылымдық қатысушының цифрлық

әмиянын ашу процесі төлем инфрақұрылымына қол жеткізудің қолданыстағы тетігі сияқты барынша

ыңғайлы және қауіпсіз болып табылады.

Пилоттық платформада инфрақұрылымдық қатысушылардың әмияндарын ашу, олардың мекен-жайлары

мен қолтаңбаларын генерациялау процесі Corda платформасының функционалдығы арқылы жүзеге

асырылды.

2.2 ЕДБ клиенттерінің әмияндарын ашу

ЕДБ клиенттерінің әмияндарын ашу – бұл ЕДБ клиенттері үшін электрондық әмияндарды бастапқы жасау.

Пилоттық жобада осындай мүмкіндік тестіленді. Нәтижесінде ЕДБ клиентінің әмиянын ашудың

ыңғайлылығы туралы гипотеза расталды:

«Қарапайым қолжетімділік» - мобильді қосымша арқылы ЕДБ-де шоттар ашумен салыстырғанда

ЕДБ-де ЦТ-мен цифрлық әмиянды ашу процесі кем дегенде осындай дәрежеде ыңғайлы және қауіпсіз

болып табылады.

ЦТ платформасы екі деңгейлі модель бойынша құрылған (2.2 бөлім). Жаңа пайдаланушыларды қосу тек

қана аккредиттелген (бірінші деңгейдегі қатысушы - ҚРҰБ) ұйымдар арқылы жүзеге асырылады. Қазіргі

уақытта 1-ден 1-ге схемасы бойынша қолжетімділік смыналуда: бір әмиянға бір ұйым қызмет көрсетеді.

ЦТ-мен операцияларға қолжетімділік алғысы келетін жеке тұлға немесе ТСК ЕДБ бірінің мобильді

қосымшасына қолжеткізе алуы тиіс. KYC рәсімдерін қоса алғанда, банктер тарапынан пайдаланушыны

бастапқы сәйкестендіруден өткізу процесінің өзі осы жобаның шеңберіне кірмейді.

ЕДБ қосымшасында клиент цифрлық әмиянды ашуға сұрату жібере алады. Банк өтінімді қарайды және

операцияның заңдылығын растайды. Өтінім мақұлданған жағдайда, пайдаланушының құрылғысында ЦТ

платформасында транзакцияларды жүзеге асыруға мүмкіндік беретін кілттер тізбегі жасалады: онлайн-

аударым, онлайн және оффлайн режимдерде сатып алу.

Әлемдік тәжірибе

Әр нұсқаның шектеулерін қоса алғанда, ықтимал тәсілдерді бұрын Швецияның Орталық Банкі e-

krona жобасын сынаудың бірінші кезеңінің нәтижелері бар есепте қарастырған [21].

ЦТ-де пайдаланушының құрылғысында токендер мен кілттер сақталатын тәсіл қолданылды.

Бұл сатып алушының құрылғысында кенеттен байланыс бұзылған кезде оффлайн сатып алу

процесін үздіксіз іске асыруға мүмкіндік береді, бұл операция токендердің бір бөлігін құрылғыда

аллдын ала сақталған кезде жүзеге асырылмайды. Бұл ретте ЕДБ клиенттерінің кілттерін

сақтаудың арнайы тетіктері (төменде қараңыз) Швеция Банкі сипаттаған құрылғы жоғалған

жағдайда, пайдаланушылардың әмияндарын қалпына келтіру проблемасын шешуі тиіс.

Кілттер мен қолтаңбалар

ЕДБ клиенттерінің әмияндары үшін платформада арнайы құпия кілттер жасалды, олар

пайдаланушыларға өз қаражатын жеке-дара бақылауға кепілдік береді, бұл ретте ЕДБ үшін

транзакцияларды КЖ/ТҚҚК талаптарына сәйкес қадағалау мүмкіндігін сақтайды:

✓ Жеке кілт (secretKey) кездейсоқ генерацияланады. ЕДБ клиентіне ғана белгілі болады.

Генерациядан кейін екі бөлікке бөлінеді:

▪ қарап шығу кілті (viewKey) – пайдаланушының токендерімен жасалған транзакциялар

тарихын көруге мүмкіндік береді. ЕДБ-де сақталады, сондай-ақ пайдаланушының

келісімімен басқа ұйымдарға берілуі мүмкін

▪ операциялық кілт (spendKey) - пайдаланушыға токендерді беру рұқсатына қол қоюға

мүмкіндік береді. Ол әмиян иесінде ғана сақталады

✓ Жария кілт (publicKey). ЕДБ клиенті әмиянының жария мекенжайы. ЕДБ клиентіне, ЕДБ-ге

және басқа да қатысушыларға қолжетімді. Екінші деңгейдегі банктердің жалпы тізілімінде

тіркелуі мүмкін, мысалы, телефон нөмірі бойынша клиенттер арасында ЦТ аудару мүмкіндігі

үшін («Онлайн-аударым» сценарийі бұдан әрі 2.5.3-бөлімде сипатталған).

Кілттерді генерациялау схемасы бұдан әрі суретте көрсетілген:

1. Пайдаланушының әмиянын ашқан кезде оның құрылғысында жария кілт жасалады. Одан

құпия кілттер жасалады – операциялық кілт және қарап шығу кілті;

2. Клиент барлық құрылған кілтті ала алады

3. Қарап шығу кілті ЕДБ-ге ҚЖ/ТҚҚ қағидаларын сақтау үшін беріледі

4. Ашық кілт төлемдерді алуға арналған клиент идентификаторы болып табылады және

барлық желі пайдаланушыларына қолжетімді.

Пайдаланушы кілттерін құру схемасы

37

2.3 ЦТ эмиссиясы

Эмиссия – бұл ЦТ токендерін бастапқы жасау, ол ҚРҰБ рұқсатымен ақшаның басқа

нысандарына айырбасталады.

Осы сценарийді іске асыру ЦТ пайдалана отырып жасалатын кез келген басқа сценарий үшін

қажетті базалық талап болып табылады және цифрлық валютаның артықшылықтары туралы

маңызды гипотезаны растауға мүмкіндік береді:

Жасау шығасыларын төмендету – қолма-қол ақшамен салыстырғанда, ҚРҰБ

міндеттемелермен қамтамасыз етілген цифрлық валютаның эмиссиясы байланысты

шығыстарды (сондай-ақ жанама шығындар мен қоршаған ортаға теріс әсерді) едәуір

қысқартуға мүмкіндік береді.

ЦТ эмиссиясына сұратудың бастамашысы платформаға қатысушылардың бірі – ЕДБ,

мемлекеттік орган немесе өзінің монетарлық функцияларын іске асыру шеңберінде ҚРҰБ болуы

мүмкін.

Кез-келген токенде оның эмитенті – Қазақстанның ҚРҰБ туралы ақпарат бар, оны

пайдаланылатын криптографиялық алгоритмдердің арқасында қолдан жасау мүмкін емес. Бұл

платформаның барлық қатысушыларына токеннің түпнұсқалығын нақты анықтауға мүмкіндік

береді. Рәсімді басып шығару кезінде салынған су белгілерін талдау арқылы қолма-қол

ақшаның түпнұсқалығын сәйкестендірумен салыстыруға болады.

Токендер қасиеттері

ЦТ токенінің негізгі қасиеттері:

✓ Құндылығы. Токен токенде көрсетілген теңге санына белгілі бір құндылықтың символы

болып табылады,

✓ Тексерілетіндігі. Токеннің құндылығын токеннің өзінде бар мәліметтер негізінде тексеруге

болады.

«Тексерілу» қасиетін шкала түрінде болжауға болады.

Жоғарыда делдал құндылығына толық кепілдік беретін тұлғаның қаражаты орналасқан:

банктік шоттағы қолма-қол ақшалай емес қаражат, чектер мен пластикалық карталар.

Төменде өзінен өзі құнды қаражат: алтын, платина

және т.б. орналасқан.

ЦТ токендері аралық орын алады. Олар физикалық қолма-қол ақшаның барлық қасиеттерін

қайталамайды. Бұл ретте токендегі мәліметтер бойынша токеннің түпнұсқалығы мен

құндылығын тексеруге болады.

Бұл қасиеттер ЦТ токенін қолма-қол қаражат сипаттамаларына жақындатады.

Токен құрылымында мыналар қамтылған:

✓ ҚРҰБ –қаражат эмитентін анықтауға мүмкіндік беретін алдыңғы иелері туралы шифрланған

ақпарат

✓ ЦТ қазіргі иесі туралы ақпарат (біржолғы stealth-мекенжай форматында)

✓ ЦТ типі туралы ақпарат (негізгі, арнайы мақсаттағы және т.б.)

✓ жасырын түрде ЦТ саны туралы ақпарат

2.4 ЦТ бөлу

ЦТ бөлу – клиенттің цифрлық әмиянына (немесе әлеуетті токендердің басқа

тасымалдаушысына) ЕДБ-ден ЦТ соңғы пайдаланушыларға беру процесі.

Осы сценарийді іске асыру мына гипотезаларды растауға мүмкіндік берді.

▪ Айналыс шығындарын азайту

Қолма-қол ақша қаражатымен салыстырғанда ЦТ бөлу кезінде тасымалдау және сақтау

шығындары болмайды.

Колма-қол ақшасыз қаражатпен салыстырғанда: барлық деңгейдегі қаражатты жүйелі

есепке алуға байланысты шығындарды шығасыларды азайту, себебі клиенттің цифрлық

әмиянындағы қаражат қаржы ұйымының балансында есепке алынбайды.

▪ Талдама. Нарыққа талдау жүргізу және макроэкономикалық көрсеткіштерді жоспарлау үшін

ЦТ операциялары бойынша деректерді жинау мүмкіндігі іске асырылды.

Цифрлық теңгені алғысы келетін клиент өз банкіне сұрату жібереді. Банк сұранысты

мақұлдағаннан кейін қаражат автоматты түрде қаржы ұйымының цифрлық әмиянынан клиент

әмиянының шотына өтеді. Қолма-қол ақшасыз төлемдердің қолданыстағы жүйесінен маңызды

айырмашылығы токендердің түпкілікті өтуі: клиенттің әмиянындағы қаражат қолма-қол ақшаға

ұқсас қаржы ұйымының балансында есепке алынбайды.

2.5 Арнайы мақсаттағы ЦТ бөлу

Арнайы мақсаттағы ЦТ бөлу – арнайы (нысаналы) токендерді мемлекеттік органнан клиенттің

цифрлық әмиянының шотына беру процесі.

Осы сценарийді іске асыру мына гипотезаларды растауға мүмкіндік берді.

▪ Айналыс шығындарын азайту

Қолма-қол ақша қаражатымен салыстырғанда теңгені цифрлық нысанда бөлу

кезінде тасымалдау мен сақтауға шығасылар болмайды.

Қолма-қол ақшасыз қаражатпен салыстырғанда барлық деңгейде қаражатты

жүйелі есепке алуға байланысты шығындарды қысқарту байқалады, себебі

клиенттің цифрлық әмиянындағы қаражат қаржы ұйымының балансында есепке

алынбайды және есепке алу кезінде салыстыруды немесе реконсиляцияны қажет

етпейді.

▪ Бағдарламалануы. Қаражатты нысаналы жұмсауды шектеу жөніндегі функционал

токендерді типі бойынша бөлумен қамтамасыз етіледі (яғни, токенге оның типі туралы

ақпаратты енгізу мүмкіндігі, мысалы, арнайы пайдалануды бақылау үшін).

Токен құрылымындағы ақпараттың өзгеруі цифрлық ақшаны бағдарламалаудың бір

нұсқасын білдіреді (кейде ақшаны «маркировкалау» немесе «бояу» деп те аталады)

▪ Әлеуметтік төлемдер. Нысаналы қаражаттың жұмсалуын шектеуге пилоттық жобада іске

асырылған осы қаражатты бөлу ерекшеліктері есебінен қол жеткізіледі.

▪ Талдама. Нарыққа талдау жүргізу және макроэкономикалық көрсеткіштерді жоспарлау үшін

ЦТ-де операциялар бойынша деректерді жинау мүмкіндігі іске асырылды.

Сценарийді сипаттау

ЦT бағдарламалану қасиеті кейбір қолданыстағы төлем сценарийлерін оңтайландыруға

мүмкіндік береді. Мысалы, ақшалай қаражатты белгілі бір мақсаттарға бөлу сценарийі.

Токендердің бағдарламалануын растау ретінде ЦТ платформасында токендерді типтеу және

оларды ЕДБ клиенттері арасында бөлу іске асырылды.

Бірінші деңгейдегі банк (ҚРҰБ) жалпы типтегі ЦТ эмиссиясын жүргізеді. Бұдан әрі тиісті

рұқсаттары бар қатысушылар ҚРҰБ-дан алған цифрлық ақшаны «тип бойынша бөлуіне» болады.

Пилоттық жобада эмиссияланған ЦТ-ні қатысушылардың ішінен біреуінің таңбалау мүмкіндігі

іске асырылды.

Белгілі бір типтегі ЦТ-мен операцияларды орындау кезінде операция мүмкіндігін тексеру жүзеге

асырылуы мүмкін. Типі бойынша бөлінген ЦТ үшін кейбір операцияларды жүргізуге тыйым

салынуы мүмкін. Мысалы, пилоттық жобада клиент типі бойынша бөлінген ЦТ «Онлайн

аударымды» орындауға тыйым салынды. Арнайы мақсаттағы ЦТ дүкенде сатып алу үшін ақы

төлеуге талпынған жағдайда, дүкен осы ЦТ-ні төлемге қабылдауға құқылы екендігін тексеруі

мүмкін.

Пилоттық платформадағы типі бойынша бөлінген ЦТ қолданылу циклі бұдан әрі суретте

көрсетілген.

ЦT бағдарламалануының нұсқалары

ЦТ – бұл бағдарламаланатын есептеу құралы:

1-нұсқа. ЦТ токенінде токен типін, оның иесінің деректерін немесе басқа деректерді жазуға

болады.

2-нұсқа. Транзакцияларда- ЦТ- мен операцияларда жіберушінің немесе алушының белгілі бір

деректерін жасыруға, яғни транзакциялардың анонимділігін басқаруға болады.

3-нұсқа. Бөлінген тізілім деңгейінде ЦT-мен транзакциялар жасау кезінде орындалатын смарт-

келісімшарттар жасалуы мүмкін.

Пилоттық платформадағы типі бойынша бөлінген ЦТ қолданылу циклі

2.6 Онлайн-аударым

Онлайн аударым – бұл онлайн-режимінде клиенттердің әмияндары арасында токендерді беру.

Сценарий клиенттер арасында қолма-қол ақшасыз төлем жүйелеріндегі қаражат аудару

функционалдығын қайталайды.

Тестіленген гипотезалар

▪ Транзакциялардың ыңғайлылығы. Іске асырылған сценарий қолма-қол ақшасыз төлемдерде

қабылданған онлайн-аударымдар тәжірибесін қайталайды, бұл кем дегенде пайдаланушы

үшін ыңғайлылықтың бір деңгейін қамтамасыз етуге мүмкіндік береді.

▪ Транзакциялардың қауіпсіздігі. Токендер қаражат эмитентін олардың түпнұсқалығына

кепілдік бере отырып, сөзсіз анықтау мүмкіндігін береді. Бұл ретте консенсус тетігі

қатысушылардың құрылғыларында интернет байланысы болған кезде токендерді қатарлап

жұмсау мүмкіндігін жояды.

▪ Айналыс шығындарын төмендету. Бөлінген тізілім ішіндегі транзакциялар олардың

қатысушыларының тәуекелдері мен міндеттерін төмендетеді. Ол тараптар үшін тәуекел

тудырмастан тікелей транзакцияларды іске асыруға байланысты транзакциялардың құнын

азайтуға мүмкіндік береді.

«Онлайн-аударым» сценарийіне қатысушылар

Пайдаланушы тұрғысынан алғандағы сценарий

ЕДБ мобильдік қосымшасында ЦТ онлайн-аудару процесі бұдан әрі сүретте көрсетілген.

Операцияны орындау үшін өз банкінің мобильдік қосымшасында алушының телефон нөмірі мен

аударым сомасын енгізу жеткілікті. Клиент пен банктер транзакцияға қол қойғаннан кейін ЦТ

бар токендер алушының цифрлық әмиянына аударылады.

Пайдаланушы деңгейіндегі рәсім қолма-қол ақшасыз онлайн-аударымдардың заманауи

шешімдерінен іс жүзінде айырмашылығы жоқ. Алайда, ЦТ технологиясы қаржы институттары

арасындағы өзара есеп айырысу операцияларын пайдаланбайды – құндылық клиенттердің

цифрлық әмияндары арасында тікелей беріледі. Осының есебінен тиімділік айтарлықтай

артады: қолма-қол ақшасыз төлемдердің дәстүрлі орталықтандырылған жүйелері жағдайында

есеп айырысуларды аяқтау үшін операциялар клирингінің қажеттілігі (түпкілікті есеп

айырысудың жеке циклінің карточкалық инфрақұрылымы үшін) тежеуші фактор болып

табылады.

Қолма-қол ақшаның артықшылықтарын сақтау үшін прототипте пайдаланушы тарапынан

анонимділікті бақылау функциясы тестіленді: клиент өзінің «Бейін» теңшеуінде транзакцияның

басқа тараптары оның аты-жөнін көргісі келетінін немесе осы деректерді жасыруды

қалайтынын өзі шеше алады. Алайда, бұл ақпаратты өзінің қаржы ұйымынан жасыру туралы

айтылмайды, себебі осындай шектеу соңғыға негізгі функциясын – ҚЖ/ТҚҚ орындауға

мүмкіндік бермейді.

«Онлайн – аударым» сценарийінің функционалдық сипаттамасы

Есеп айырысу кезінде қаражатты есептеу

(алдын ала тәсіл – жобаның келесі кезеңдерінде қосымша пысықталатын болады)

ЦТ платформасында транзакцияларды есепке алу токеннің негізінде қолжетімділіктің таңдалған

үлгісінің арқасында ықтимал болып отырған нұсқаларының бірі (қолма-қол ақша қаражатына

ұқсас) төменде ұсынылған. Мұндай тәсіл кезінде қаражатты есепке алу қаржы ұйымдарының

баланстарында есептелмейді. Бұл қаржы ұйымдары арасындағы өзара есеп айырысулардың

бұрыннан бар жүйесін жеңілдетеді.

Онлайн-аударымдарды есепке алу схемасы

45

ҚРҰБ

Активтер Пассивтер

Қаралмайды

А банкінің корр. шоты 1950

Б банкінің корр. Шоты 3050

ЦТ шоты (ЦТ резерві)
1000

А банкі

Активтер Пассивтер

Корр. шоты 1950

Әлібектің
қолма-қол
ақшасыз
шоты

450

А банкінің
цифрлық
әмияны

800
Басқа
клиенттер

2300

Әлібек

Активтер Пассивтер

Қолма-қол
ақшасыз шот

450

Қаралмайды

Әлібектің
цифрлық
әмияны

200
-50

Б банкі

Активтер Пассивтер

Корр. шоты 3050

Бақтиярдың
қолма-қол
ақшасыз
шоты

50

Б банкінің
цифрлық
әмияны

0
Басқа
клиенттер

3000

Бақтияр

Активтер Пассивтер

Қолма-қол
ақшасыз шот

50

Қаралмайды

Бақтиярдың
цифрлық
әмияны

0
+50

Әлемдік тәжірибе

Токенге негізіндегі модель алдыңғы иелер мен транзакциялар туралы ақпаратты токенде

сақтауды талап етеді. Токеннің жаңа иелеріне қолжетімді ақпаратты шектеудің ықтимал

тәсілдерін бұрын Швецияның Орталық банкі e-krona жобасын сынаудың бірінші кезеңі

шеңберінде қарастырған [21]. ЦТ пилоты бұл мәселені токенде жазылған баланс (blinding keys)

пен пайдаланушылардың мекенжайларын (stealth адресі) жасырудың криптографиялық

тетіктері арқылы шешеді.

Біржақты көзқарас

Транзакцияларды бақылау

Токен иесі өз кілттерінің көмегімен басқа қатысушының жалпы мекен-жайын біліп, транзакция

жасауы және оған қол қою мүмкін. Транзакция қолма-қол ақшасыз транзакцияларда

пайдаланылатын UTXO есепке алу моделінің ережелері бойынша жасалады.

Бұл модельдің негізгі қасиеттері:

✓ транзакцияда кіріс және шығыс токендер жиынтығы бар

✓ клиент транзакциясының кіріс токендерінің жиынтығы - бұл алдыңғы клиент

транзакциясының шығыс токендерінің жиынтығы

✓ ЦТ бар токендер тікелей жіберушіден алушыға беріледі, сондықтан транзакцияларды жүргізу

кезінде ЕДБ мен ҚРҰБ балансында көрсетілмейді.

Клиент бастайтын және қол қоятын транзакцияның мағынасы мынадай болуы мүмкін:

Осы токендегі 30 теңгенің иесі енді a787803 мекенжайы бар қатысушы болуы мүмкін..

Бұл транзакцияны оған кіретін токенді көретіндей желінің кез келген қатысушысы көре алады.

Кіріс токенінен желінің кез келген қатысушысы сияқты пайдаланушы иесінің жалпыға мәлім

мекенжайын, оның қолтаңбасын ала алады және осы қолтаңбаның жария кілтке сәйкестігін

тексере алады.

Ұзақ мерзімді перспективада белгілі бір мекен-жайы бар транзакциялар тарихын нақты

ұйыммен немесе клиентпен байланыстыруға болады. Осылайша, транзакцияларды бақылау

және анонимдей алмау мәселесі туындайды.

Пилоттық платформада шешім ретінде бір реттік stealth мекенжайлары қолданылады, олар

белгілі бір транзакцияны жүргізу кезінде жіберушінің құпия және жария кілтінен жасалады.

Бұл жағдайда, қарап шығудың құпия кілті бар пайдаланушы ғана токеннің осы жария

мекенжайға тиесілі екенін тексеруі мүмкін. Бұл ретте транзакцияларды құпия кілттің

операциялық бөлігіне ие пайдаланушы ғана жүргізе алады.

Конфиденциалдылық

Stealth мекенжайларын қолданудың арқасында қатысушылардың идентификаторлары ашық

түрде көрінбейді. Алайда, транзакциялар жеткілікті болған кезде, жіберілген токендер сомасын

талдау арқылы үшінші тараптар қатысушыларды анонимдей алмайды және транзакция

нәтижелері бойынша қатысушыларда қалған ЦТ саны туралы ақпаратты ала алады.

Corda тарихты «бұзу» және осындай проблеманы шешу үшін токендерді қайта шығару

функционалдығын ұсынады. Алайда, біздің ойымызша, бұл тек ішінара шешім, себебі әр

транзакциядан кейін де тарихтың бұзылуы жіберушінің балансы туралы ақпараттың жария

болуынан құтқармайды [22].

Пилоттық платформада пайдаланушылардың балансын жасыру үшін транзакциялардың кіріс

және шығыс деректері гомоморфты криптографиялық міндеттемелер арқылы түрлендіріледі

[4,5]. Осылайша, токен иесі ондағы ЦТ санын сыртқы қатысушылардан жасырады, бұл ретте

басқа қатысушылар транзакциялардың дұрыстығын тексере алады.

Алушыда интернеттің болмауы

Криптографиялық міндеттемелерді пайдалану проблемасы – оны қалыптастыру үшін екі

қатысушы (жіберуші де, алушы да) құпия кілттерінің арқасында кейбір есептеулердің

нәтижелерімен алмасуы тиіс. Бұл ретте аударымды алушы ЦТ алу мүмкіндігіне ие болу үшін

барлық уақытта онлайн режимінде болуы тиіс.

Алушы-клиент кейде офлайн-режимінде болуы мүмкін. Ол кіріс транзакцияларының нәтижелері

бойынша ЦТ токендерін алуы үшін оларға қол қою міндеттемесі онлайн-режимінде тұрақты

болатын клиенттің ЕДБ-ге берілуі мүмкін. Осылайша, ЦТ бар токендердің «ұстаушысы»

(клиенттің ЕДБ) және токендердің «иесі» (клиент) рөлі бөлінеді.

Токен «ұстаушысы» мен оның «иелерінің» функцияларын бөлуді іске асыру үшін құпия кілтті

2 бөлікке бөлуге болады, олардың біреуін банк клиенттің әмияны бойынша кіріс

транзакцияларын өңдеу кезінде қолданады.

Бұл үшін пилоттық жобада blinding keys - бір реттік кілттер қолданылады, олар токендегі ЦТ

санын жасырады және жаңа транзакцияда әрбір токен үшін жасалады. Осындай кілттердің

көмегімен ЕДБ дұрыс криптографиялық міндеттемені қалыптастыру үшін айырбастауға қатыса

алады, бірақ клиенттің (ЦТ иесінің және secretKey және viewKey токендерін иелік етуін дәлелдеу

үшін оның құпия кілттерінің) қатысуынсыз жаңа транзакциялар қалыптастыра алмайды немесе

транзакциядағы сома мен алушыны ауыстыра алмайды.

«Онлайн-аударым» сценарийі жағдайында платформа ішіндегі қатысушылардың толығырақ

өзара іс-қимылы келесі суретте көрсетілген.

Жөнелтуші мен алушыдан басқа транзакцияларға олардың банктері және ҚРҰБ нотариаттық

нодасы қатысады. Нотариаттық нода токендер бірегейлігін тексереді, олардың бұрын

жұмсалмағанын растайды.

Банктер транзакциялар заңдылығының кепілі болып табылады. Бұл ретте, кілттердің бірнеше

түрін енгізу токендерді толық бақылау мүмкіндігі пайдаланушыда болады, ал криптографиялық

тетіктер жіберуші банкті қоса, басқа қатысушыларға қолжетімді ақпаратты шектеуге мүмкіндік

береді.

Платформаның ішіндегі өзара іс-қимыл – онлайн-аударым

2.7 Онлайн режимде сатып алу

Онлайн режимде сатып алу – бұл қатысушылардың ең болмаса біреуінде интернет қосылған

жағдайда жеке тұлға мен ССК құрылғыларындағы цифрлық әмияндар арасындағы токендерді

аудару. Бұл ретте транзакцияны жүргізу кезінде пайдаланушылардың құрылғылары NFC-

қосылуының немесе жақын коммуникацияның ұқсас хаттамасының әрекет ету радиусы

шегінде болуы тиіс.

Тестіленген гипотезалар

▪ Транзакциялардың қолайлылығы. Іске асырылған сценарий қолма-қол ақшасыз төлемдерде

сатып алуларды төлеудің ағымдағы тәжірибесін қайталайды, бұл пайдаланушы үшін кем

дегенде сол қолайлылық деңгейін қамтамасыз етуге мүмкіндік береді.

▪ Транзакциялар қауіпсіздігі. Токендер олардың түпнұсқалығына кепілдік бере отырып,

қаражат эмитентін біржолата орнатуға мүмкіндік береді. Бұл ретте консенсус тетігі

қатысушылардың құрылғыларында интернет-қосылу болған кезде токендердің екі есе шығын

шығару мүмкіндігін болдырмайды.

▪ Айналыс шығындарын азайту. Цифрлық теңге Ұлттық банктің кепілдігімен қаражатты

пайдалана отырып, тәуекелі төмен транзакциялар жүргізуге мүмкіндік береді. Токендерге

негізделген бухгалтерлік есеп моделіне байланысты транзакция кезінде есептеулер түпкілікті

болып табылады. Бұл есеп айырысулар мен делдалдар комиссиясының уақытын азайтуға

мүмкіндік береді.

▪ Әлеуметтік төлемдер. Онлайн режимде сатып алу кезінде арнайы токендер пайдаланылуы,

арнайы токендерді жұмсау және тексеру мүмкіндігі іске асырылуы мүмкін. Арнайы токендер

бойынша шығындарды шектеу тәсілі 2.4.2.5-бөлімде сипатталған.

«Онлайн режимде сатып алу» сценарийіне қатысушылар

Пайдаланушы тұрғысынан алғандағы сценарий

Пилоттық жобада іске асырылған «Онлайн режимде сатып алу» схемасы төменде суретте

берілген. Пайдаланушылардың ыңғайлылығы үшін процестің механикасы қолма-қол ақшасыз

төлемдер тәжірибесіне негізделген: ССК кассирі өз қосымшасында тапсырысты

қалыптастырады, төлем тәсілі ретінде ЦТ-ні таңдайды және клиенттен құрылғыны

жақындатуын сұрайды. Сатып алушы өз банкінің қосымшасына кіріп, токендер есептен

шығарылатын цифрлық әмиянды таңдайды. Құрылғылар жақындаған кезде транзакция

деректерімен алмасу жүргізіледі және ЦТ ССК шотына түседі.

Бұл жағдайда төлем әлеуметтік әмияннан жасалғанын айтып өткен жөн. Ол белгілі бір ССК-ды

пайдалануды шектеуге болатын типтелген ЦТ-мен жұмыс істеуге арналған әмиян. Осы

функционал токеннің бағдарламалануы арқасында мүмкін болады және қазіргі уақытта басқа

ашық төлем жүйелерінде кездеспейді.

«Онлайн режимінде сатып алу» сценарийінің функционалдық сипаттамасы

Біржақты көзқарас

Токендерді беру әдістері

Токендерді беру мүмкіндігі үшін барлық қолданылған архитектуралық шешімдерді (атап

айтқанда, құпия кілттер және теңгерімдерді жасыру тетіктерін) ескере отырып, екі құрылғы

арасында екі жақты алмасу мүмкіндігін қамтамасыз ету талап етіледі.

Осы талапты қанағаттандыратын деректермен алмасудың мынадай негізгі үш технологиясын

атап көрсетуге болады:

▪ Wi-Fi direct [3]

▪ Bluetooth [3]

▪ Near Field Communications (NFC) [1,2]

Пилоттық жоба барысында технологиялық гипотезаны тексеру үшін NFC-хаттаманы пайдалану

және OS Android-тегі мобильді құрылғыларға арналған оффлайн-сатып алу функционалдығы бар

мобильді қосымшаларды іске асыру туралы шешім қабылданды. Іске асырудың өзге де

ықтимал нұсқалары арасында мұндай таңдау мынадай факторларға негізделген:

▪ Сатып алу төлемі үшін NFC-қосымшалармен жұмыс істеу механикасы Apple Pay және Google

Pay қолданатын пайдаланушылар үшін нативті болып табылады

▪ Android үшін NFC арқылы деректерді беру және интерактивті алмасуды іске асыру iOS үшін

NFC арқылы интерактивті алмасумен салыстырғанда ең көп зерттелген тақырып болып отыр.

Техникалық тұрғыдан алып қарағанда, онлайн режимінде сатып алу процесінің онлайн

аударымнан басты айырмашылығы транзакция шаблонын қалыптастыру және тікелей

қатысушылардың құрылғылары арасында екі жақты төлем деректерімен алмасу қажеттілігі

болып табылады.

Онлайн режимінде сатып алу төлемінің сценарийі қолма-қол ақшасыз төлеу үшін (БААЖ,

ApplePay, SamsungPay және т.б. карталары) бұрыннан бері сәтті пайдаланылғанымен, осындай

транзакцияларды ЦТ DLT-платформасының ішінде іске асыру кезінде қатысушылардың

құрылғылары арасында берілетін деректер ағындары мен көлемінің ұлғаюына байланысты

қиындықтар туындайды.



2.4 Пилоттық жобаның сценарийлері

Платформа ішіндегі өзара іс-қимыл - онлайн режимінде сатып алу

2.8 Оффлайн режимінде сатып алу

Оффлайн режимінде сатып алу - бұл қатысушылардың екеуінде де интернет-қосылу болмаған

жағдайда жеке тұлға мен ССК құрылғыларындағы цифрлық әмияндар арасында токендерді

аудару. Бұл ретте транзакцияны жүргізу кезінде пайдаланушылардың құрылғылары NFC-

қосылысының немесе жақын коммуникацияның ұқсас хаттамасының әрекет ету радиусы

шегінде болуы тиіс.

Тестіленген гипотезалар

▪ Оффлайн төлемдер. Есеп айырысуға қатысушылардың екеуінде де интернетке кіру мүмкіндігі

болмаған жағдайда цифрлық әмияндары бар екі құрылғы арасында ЦТ беру арқылы сатып

алу мүмкіндігі іске асырылды (ағымдағы PoC шеңберінде оффлайн режимде токендерді қайта

пайдаланбай бір рет сатып алу/оффлайн-транзакция тесттен өткізілді).

▪ Транзакциялардың қолайлылығы. Іске асырылған сценарий қолма-қол ақшасыз төлемдерде

сатып алуларды төлеудің ағымдағы тәжірибесін қайталайды, бұл пайдаланушы үшін кем

дегенде сол қолайлылық деңгейін қамтамасыз етуге мүмкіндік береді. Бұл ретте интернет

болмаған кезде - бұрын тек қолма-қол төлемдер үшін қолжетімді цифрлық операциялар

жүргізу мүмкіндігі пайда болады.

▪ Транзакциялар қауіпсіздігі. Токендер қаржы эмитентін тіпті оффлайнда да біржақты орнатуға

мүмкіндік береді. Бұл ретте енгізу үшін екі есе шығын шығару тәуекелдерін азайтуға тетіктерді

қамтамасыз ету қажет.

▪ Айналыс шығындарын төмендету. Оффлайн-төлемдердің функционалы қолма-қол ақша

айналымының үлесін ұлғайтуға және соның салдарынан қолма-қол ақша операцияларына

байланысты шығындар мен тәуекелдерді азайтуға мүмкіндік береді.

▪ Әлеуметтік төлемдер. Оффлайн-төлемдердің функционалы токендердің арнайы мақсатын

тексерумен төлем жасау мүмкіндігі іске асырылды. Арнайы токендер бойынша шығындарды

шектеу тәсілі интернет болмаған жағдайда да жұмыс істейді.

«Оффлайн режимінде сатып алу» сценарийіне қатысушылар

Пайдаланушы тұрғысынан алғандағы сценарий

Қолма-қол ақшаның маңызды қасиеттерінің бірі - жөнелтуші мен алушыда интернет-қосылу

болмаған жағдайда олармен операциялар жасау мүмкіндігі. Интернет-қосылу қажеттілігі

электрондық төлемдерді шектеудің бірі болып табылады. ЦТ платформасында token-based

моделі қолданылатындықтан, теориялық тұрғыдан жіберуші мен алушыда интернет болмаған

жағдайда цифрлық теңгемен операциялар жүргізуге болады.

Бұл болжамды іс жүзінде тестілеу үшін пилоттық жобада «Оффлайн режимінде сатып алу»

сценарийінің мынадай конфигурациясы іске асырылды. ССК сатып алушыдан қаражатты

оффлайн қабылдай алады, бірақ оларды одан әрі пайдалану үшін осы қаражатты онлайн

арқылы синхрондау талап етіледі. UTXO модельдің техникалық ерекшеліктеріне байланысты

(«Онлайн-аударма» сценарийін қараңыз) бұл шектеу сатып алушының қайтарылған ақшасы

ретінде алынған қаражатына да қолданылады. Осыған қарамастан, пилоттық жобаның

сценарийін іске асыру пайдаланушыларда интернет қосылысы қысқа мерзімде болмаған

жағдайда пайдалану үшін мүмкін болады.

Бұдан әрі бірнеше дәйекті оффлайн-операцияларды жүргізуді және ілеспе тәуекелдерді

төмендету үшін шектеулер енгізуді қоса алғанда, оффлайн режимінде төлемдердің неғұрлым

күрделі сценарийлерін талдау жоспарлануда.

«Оффлайн режимінде сатып алу» сценарийінің функционалдық сипаттамасы

Біржақты көзқарас

«Оффлайн режимінде сатып алу» схемасы онлайн режимінде сатып алудан айтарлықтай

айырмашылығы жоқ. Алайда сатушы мен сатып алушы арасындағы транзакция біткен соң

төлемді аяқтау үшін желіге олардың ең болмағанда біреуін қосу талап етіледі. Осы сәтте

синхрондау орындалады: токендерді тексеру және транзакцияны тізілімге жазу жүргізіледі.

Платформа ішіндегі өзара іс-қимыл - «Оффлайн режимінде сатып алу»

Оффлайн режиміндегі төлемдер үшін тәуекелдер мен қиындықтар

Token-based моделі токендерді синхрондауға дейін қатысушылар үшін тәуекелдерді шектеу

бойынша сенімді тетіктерді іске асыруға мүмкіндік береді:

✓ Эмитент туралы ақпарат токен құрылымына криптографиялық түрде енгізілген, өзгертуге

болмайды және онымен бірге беріледі. Бұл ақшаны қолдан жасау мүмкіндігін болдырмайды.

✓ Әрбір токен бірегей және онымен жасалған барлық транзакциялар тарихта сақталады. Яғни,

төлемге қатысушылардың ең болмағанда біреуі токендерді синхрондалғаннан кейін KYC

деректерінің көмегімен күдікті операцияларға қатысушылардың жеке басын дәл анықтауға

болады.

2.9 Сыртқы қатысушылардың сценарийлері

Пилоттық жобада сыртқы қатысушылармен бірге сценарийлер іске асырылды. Оларды іске

асыру кезінде қаржы нарығының қазіргі ойыншыларын ЦТ пилоттық платформасына қосу және

өзара іс-қимыл жасау мүмкіндігі тестіленді.

Шешімнің техникалық шектеулері

ЦТ токендерін бірнеше рет пайдалану мүмкіндігін болдырмау үшін консенсус тетігі көзделген.

Бұл алгоритм токендермен қандай операциялар жасауға болатынын айқындайтын нотариаттық

нода мен смарт-келісімшарттардың көмегімен іске асырылады. Смарт-келісімшарттардың

скрипттары ЦТ операцияларына арналған базалық шектеулердің орындалуын автоматты түрде

тексере алады, мысалы:

1. Токеннен жасалған ЦТ-мен транзакцияны токен иесі мақұлдады. Бұл үшін транзакцияға

токеннің иесі қол қоюы тиіс.

2. ЦТ бар токеннің иесі – ЕДБ-де KYC рәсімінен өткен ұйым немесе жеке тұлға. Бұл үшін

транзакцияға клиентке қызмет көрсететін ЕДБ қол қоюы тиіс.

3. Транзакция барысында транзакцияға қатысушыларда ЦТ-нің жиынтық саны өзгерген жоқ.

Бұл үшін нотариаттық нода транзакцияға кіру және шығу жолдарының бақылау сомаларын

тексереді.

Онлайн-режимде бұрын қолданылған ЦТ токенін беру әрекеті кезінде нотариаттық нода

транзакцияны оқшаулайтын болады.

Алайда оффлайн-сценарийлерде сыртқы қатысушылар қатыспаған кезде, ЦТ-ні бірнеше рет

жұмсау проблемасы орын алып отыр. Осыған байланысты алушының мүдделерін қорғау үшін

ЦТ-мен алаяқтық әрекеттерді орындайтын иелеріне әкімшілік ықпал ету шаралары қамтамасыз

етілуі тиіс.

ЕДБ-дің пилоттық жобаға қатысуға ашық түрде шақыруының нәтижелері бойынша бірнеше

ойыншы қысқа мерзім ішінде жобаға қосылуға және тестілік ортада API көмегімен

платформамен интеграцияны құру арқылы ЦТ-ні пайдалана отырып, өз сценарийлерін іске

асыруға дайын екендігін көрсетті. Іске асыру сценарийлерін ЕДБ үшін едәуір маңызды ЦТ

артықшылықтарын тексеру үшін тікелей сыртқы қатысушылар ұсынды.

Сценарийлерді әзірлеу барысында, бірінші кезекте, сыртқы қатысушыларды пилоттық

платформаға қосудың техникалық мүмкіндігі тестіленді, бұл гипотезаны растау болды.

Қарапайым қолжетімділік. Сыртқы қатысушыларды қосу тетігі күрделі емес және жылдам

болып табылады. Тестілеу нәтижелері сыртқы қатысушыларды платформаға қосудың

мерзімдері, ресурстары мен шығындары барабар екенін көрсетті.

59

Сыртқы қатысушыларды іріктеу тәсілі

ҚРҰБ 2021 жылғы маусым-шілдеде нарық қатысушыларымен бірқатар ашық бейінді кездесулер

өткізді, онда банктер мен қаржының-техникалық компанияларды пилоттық жобаға қатысуға

шақырды. Негізгі талаптар мынадай болды:

✓ технологиялық сараптамасы бар тәжірибелі команда (DLT-қосымшалар Dapps/Open API /IoT,

SDK, REST, GraphQL, JWT, мобильді/веб-әзірлеу

✓ іске асырылған өнімдермен расталған басқару және өнімдік құзыреттерінің болуы

✓ дизайн және әзірлеу үшін команданы тез жұмылдыруға әзірлігі, оның күнделікті

коммуникация үшін қолжетімділігін және икемді әдіснама шеңберінде жұмыс істеуге дайын

болуы

✓ жобаны іске асыру үшін өзінің АТ-инфрақұрылымының, қосымшалары мен мамандарының

болуы.

Үміткерлерді іріктеу бірнеше кезеңде өткізілді:

1. Бірінші кезеңде өтінім берген және жоғарыда көрсетілген критерийлерге сәйкес келетін

қатысушылар арасында іріктеу жүргізілді.

2. Бұдан әрі пилоттық жоба шеңберінде іске асыру үшін банктер ұсынған сценарийлерді

бағалау жүргізілді. Сценарийлер ЦТ платформасының функционалын көрсетуі тиіс.

3. Қорытынды кезеңде сценарийді іске асыру үшін еңбек шығындары мен API үшін талап

етілетін мерзімдерді бағалау жүргізілді.

Іріктеу қорытындысы бойынша жобаға екі ЕДБ: «Kaspi Bank» АҚ («Kaspi Pay» командасын

қосумен) және «Еуразиялық банк» АҚ (Eurasian Bank) өз сценарийлерін сәтті іске асырды.

Жоба шеңберінде сыртқы қатысушылармен (ЕДБ) бірлесіп екі сценарий іске асырылды:

✓ «ЦТ көмегімен кредитті өтеу» сценарийі. Қазіргі банктік өнімдермен ықпалдасу мүмкіндігі

мен ыңғайлылығы – ҚР-да цифрлық валютаны енгізу мәселесін пысықтау кезіндегі

маңызды факторлар. Сценарийді іске асыру ЦТ қолдану аясын кеңейтуге және банк

клиенттері үшін де, ЕДБ-дің өздері үшін де маңызды функционалдылықты тестілеуге

мүмкіндік береді. Сценарий үшін ЕДБ жағындағы жұмыс тобы банк клиентінің мобильді

қосымшасының тест нұсқасын пысықтады. Мобильді қосымшада ЦТ-мен жұмыс істеу үшін

қосымша интерфейстер және пилоттық платформамен ықпалдасу іске асырылды.

✓ «ЦТ платформасындағы онлайн-аударым» сценарийі. Қазіргі уақытта онлайн-аударым –

клиенттер жиі пайдаланатын банк операцияларының бірі. Сондықтан бұл сценарийдің ЦТ-нің

болашақ иелері - қарапайым және сезімтал пайдаланушыларға таныс болуы маңызды.

Пилоттық жоба барысында ЕДБ клиенттері арасында осы мүмкіндікті тексеру үшін онлайн-

аудару мүмкіндігі іске асырылды. Бұл сценарий үшін ЕДБ жағында ЦТ платформасымен

ықпалдасу орындалды.

Пилоттық жобаның ішкі командасы іске асырған сыртқы қосымшалармен ықпалдасуды

қамтитын сценарийі де әзірленді және тесттен өткізілді:

✓ «Медициналық қызметке ақы төлеу үшін арнайы токендерді пайдалану» сценарийі.

Сценарийді іске асырудың мақсаты - қызметтерге ақы төлеу кезінде арнайы мақсаттағы ЦТ

пайдалану мүмкіндігін тексеру. Арнайы мақсаттағы токендерді пайдалану тауарлар мен

сервистерге ақы төлеу кезінде, оның ішінде мемлекеттік қаржыландыру қаражатын

пайдалану кезінде төлемдердің айқындылығын арттыруға мүмкіндік береді. Сценарий

аясында медициналық ұйым мен әлеуметтік қордың арнайы әзірленген тест

қосымшаларымен ЦТ платформасын ықпалдастыру жүзеге асырылды.

Сыртқы қатысушылар пилоттық жобаның бағдарламалық қамтамасыз етуіне қатысушыны

бөлінген тiзiлiмде тiркеу рәсiмiнен өткеннен кейін қосыла алады.

ҚРҰБ қатысушыларды платформада тіркеу тәртібін айқындайды және олардың бөлінген

тізілімдегі іс-әрекеттерін бақылайды. Сондай-ақ тізілімдегі қатысушылардың іс-әрекеттерін

бақылау барлық транзакцияларды валидациялайтын және тексеретін нотариаттық ноданың

көмегімен жүзеге асырылады.

Пилоттық жоба барысында желіге қатысушылардың серпінді қосылу мүмкіндігі қарастырылды.

Бұл функционалдық пилоттық платформаның архитектурасында ескерілген және Corda

платформасының құралдарының көмегімен іске асырылуы мүмкін.

Сыртқы қатысушылардың прототип шеңберіндегі пилоттық платформамен өзара іс-қимылы,

мынадай мүмкіндіктер ұсынатын API арқылы іске асырылды:

✓ ЕДБ клиенттерінің әмияндарын ашу және тіркеу

✓ ЕДБ клиенттеріне ЕДБ-ден ЦТ-ні бөлу

✓ Мынадай транзакцияларды орындау:

ЕДБ клиенттерінен ЕДБ әмиянына (қатысушының клиентінен тікелей қатысушыға)

1 ЕДБ-ден 2 ЕДБ-ге (әртүрлі қатысушылардың нодалары арасында)

ЕДБ клиенттерінен ЕДБ клиенттеріне (қатысушылардың бірінің ноды ішіндегі клиенттер)

транзакцияларды орындау Осындай өзара іс-қимылдың мысалы бұдан әрі 2.4.2.6-бөлімде

келтірілген.

Осылайша, сыртқы қатысушылардың платформамен өзара іс-қимыл жасау тәсілі орындалатын

транзакциялардың қауіпсіздігі мен бақылануы жөніндегі шараларды қамтамасыз ететін тікелей

Corda-платформа болып табылады.

ЕДБ клиентінен ЕДБ-ге аудару транзакциясының мысалы

Бұдан әрі пысықтауға арналған негізгі мәселелер – ЦТ пайдалануға байланысты

функционалдылықты іске асырудың техникалық аспектілері.

1. Оффлайн режиміндегі транзакцияларды беру тәсілі

Оффлайн-сатып алу сценарийі құрылғылар арасында екі жақты алмасуды талап етеді (2.4.2.8-

бөлімді қараңыз). Сондықтан екіжақты алмасудың мүмкін болатын тәсілдері ретінде біз оны

қамтамасыз етуге мүмкіндік беретіндерін ғана қарастырдық. Бұрын (2.4.2.7-бөлімді қараңыз)

біз пилоттық жобада алмасу технологиясы ретінде Android ОЖ құрылғыларында NFC хаттамасы

пайдаланылғанын нақтыладық. Бұл екі фактор - пилоттық жобаның бастапқы шектеулері.

Оффлайн-транзакциялар мәселесін одан әрі жан-жақты зерделеу кезінде басқа ОЖ (атап

айтқанда, iOS) құрылғылары үшін оффлайн-транзакциялар үшін іске асырылған алгоритмдерді

пайдалану мүмкіндігіне зерттеу жүргізу қажет. Сондай-ақ оффлайн-транзакциялардың

міндеттерін одан әрі пысықтау кезінде шешімді ауқымын анықтау кезінде іске асырылған

алгоритмдердің ықтимал шектеулеріне талдау жүргізген қажет.

2. ЕДБ үшін KYC рәсімдерін орындау

ЕДБ өз клиенттері туралы ақпаратты сақтайды, олардың транзакцияларына қол қояды және

клиенттің әмиянының операциялық кілтінің көмегімен өз клиентін транзакцияда сәйкестендіре

алады.

Сондықтан уақыт өткен сайын ЕДБ-де ЦТ-нің ЕДБ-де немесе оның клиенттерінде болған

токендерінің барлық пайдаланулары туралы деректер сақталады. Бұл ЕДБ

инфрақұрылымдарында, бөлінген тізілім қатысушыларына қосымша қуат көздерін бөлуді талап

етеді.

Пилоттық жоба барысында белгілі бір кезеңде жасалуы мүмкін ақпарат көлеміне талдау және

есептеу жүргізілген жоқ. Бұл мәселе, ЕДБ тарапынан да, сол сияқты сақталатын деректер көлемі

де қатысушылар клиенттерді сәйкестендіру рәсімдерін жүзеге асыру үшін беруге міндетті

ретінде қойылуы мүмкін транзакциялар мен клиенттер деректерінің қосымша өлшемдеріне

тікелей байланысты қосымша пысықтауды талап етеді.

3. Оффлайн-транзакциялар тізбегін іске асыру

Пайдаланушы аударымды немесе төлемді онлайн режимінде жүргізген кезде транзакцияны

нотариаттық нодамен тексергеннен кейін транзакция транзакцияға қатысқан қатысушылардың

тізіліміне жазылады. Мысалы, А банкінің клиенті Б банкінде қызмет көрсетілетін ССК-да онлайн

режимде мобильдік құрылғыдан төлем жүргізді. Онлайн режимде төлем транзакциясы А және Б

банктерінің тізілімдерінде сақталатын болады. Сондықтан, егер Б банкінің клиенті А банкінің

клиентіне аударым жасаса, А банкі клиентінің транзакциялар тарихы дәйекті және дұрыс

болады.

Егер А банкінің клиенті Интернет желісінің қызмет көрсету аясынан тыс орналасқан

құрылғының көмегімен Б банкінде қызмет көрсетілетін ССК-да төлем жүргізген жағдайда, А

және Б банктерінің тізілімдеріне транзакцияларды синхрондау және жазу құрылғы Интернет

желісіне қол жеткізу рұқсатын алғаннан кейін ғана мүмкін болады. Мысалы, мынадай жағдай

орын алуы мүмкін:

1. 10.11 10:00 А банкінің клиенті Б банкінің ССК-да оффлайн режимде сатып алуға ақы төлейді;

2. 10.11 11:00 Б банкінің клиенті А банкінің клиентіне оффлайн режимінде біраз ЦТ санын

аударады;

3. 10.11 11:30 А Банкінің клиенті Б банкінің ССК-да оффлайн режимінде тағы бір сатып алуды

төлейді.

Бұл ретте А банк клиентінің мобильдік құрылғысында онлайн транзакциялар тізбегі сақталатын

болады, ол клиенттің әмияны бойынша транзакциялар тарихына оның мобильдік құрылғысы

Интернет желісіне қол жеткізу рұқсатын алғаннан кейін қосылатын болады.

Клиенттің әмияны бойынша транзакциялар тізбекке жинақталуы және бір-біріне сілтеме түрінде

өзара байланысты болуы тиіс. Транзакцияларды клиент оффлайнда орындаған кезде

«Интернет» желісін қосу кезінде орындалған операциялар туралы ақпаратты клиент

транзакцияларының оның әмияндары мен басқа қатысушылардың нодалары арасындағы

транзакциялар туралы деректер бойынша салынған циклдық бағанына енгізу қажет. Клиент

оффлайн-транзакцияларды неғұрлым көп орындаса, транзакцияларды валидациялау және

синхрондау процесі соғұрлым күрделірек болады.

Клиенттің ЕДБ ҚЖ/ТҚҚ талаптарын сақтау үшін онлайн режимде клиенттердің

транзакцияларына қол қояды. Клиент оффлайн режимінде токендерді алған кезде банк қол қою

және ҚЖ/ТҚҚ талаптарын тексеру процесіне қатыспайды. Сондықтан клиент оффлайн

режимінде алынған ЦТ токендерін пайдалана алмайды. Ол оффлайн-транзакциядан алынған

токендерді пайдалану үшін оның қадамдастырудан кейін бөлінген тізілімге жазылуы мүмкін ЕДБ

қатысуынсыз транзакция жүргізу мүмкіндігі болуы тиіс. Мұндай функционалдылықты іске

асыру мүмкіндігі мен тәсілі де келесі кезеңдерде бұдан былайғы пысықтауды талап етеді.

4. Платформаның оңай клиенттерін пайдалану

Клиенттер теориялық тұрғыдан ЕДБ тарапынан қол қоймастан транзакциялар жүргізе алады.

Ол үшін платформа ядросының жеңіл клиенттерін пайдалануға болады. Пилоттық жобаны

әзірлеу кезінде Corda-да банктің қатысуынсыз клиенттің транзакцияларға қол қоюы үшін

кітапхана іске асырылмаған. Сондықтан клиент таратылған тізіліммен деректерді синхрондау

сәтіне дейін оффлайн режимде алған ЦТ токендерін пайдалану сценарийі пилоттық жоба

барысында тексерілген жоқ.

Егер пилоттық платформаның ядросы клиент транзакцияларға оффлайн режимде толық қол

қоюға мүмкіндік беретін болса, клиент ЦТ токендерін синхрондау сәтіне дейін оффлайнда

алғаннан кейін пайдалана алады. Бұл ретте ҚЖ/ТҚҚ талаптарын сақтау және алынған ЦТ

токендерінің екі есе жұмсалу проблемаларын шешу үшін синхрондау қажеттілігі әлі де

сақталады.

Платформада жеңіл клиенттерді пайдалану мәселесі технологиялық жағынан, сол сияқты Corda

r3 жағында қол қою мүмкіндігін іске асырғаннан кейін де, ҚЖ/ТҚҚ шараларын әзірлеу үшін және

алаяқтыққа қарсы іс-қимыл үшін әкімшілік жағынан да қосымша пысықтауды талап етеді.

5. Ауқымын кеңейту мүмкіндіктері

Пилоттық платформаны ауқымдау мүмкіндігі - ЦТ платформасын жобалау және әзірлеу кезінде

ескеру үшін маңызды аспект болып табылады. Шешімнің ауқымдылығын талдаудың ықтимал

бағыттары: 1) қатысушылар нодалар архитектурасы (тізілімнің бөліктерін репликациялау және

қатар жүргізу және жүктемені теңгеру мүмкіндігін қоса алғанда); 2) DLT-ге жүктемені азайту үшін

off-chain транзакцияларын пайдалану [10].

Бұл ретте шешімнің ауқымдылығы мен кеңейтілуіне одан былайғы талдау жасау платформаның

таңдалған ядросын ескере отырып жүргізілуі тиіс. Бұрын r3 Corda ауқымдау мүмкіндіктерін

зерттеу, мысалы, бөлінген тізілім негізінде АҚШ акцияларын пост-трейдингтік өңдеу мүмкіндігін

бірлесіп зерттеу жүргізілген. DTCC, Accenture, Digital Asset және r3 ұсынған нәтижелер Corda

күніне 100 миллионнан астам мәмілені қолдай алатынын көрсетті[11]. Сондай-ақ 4 Corda-

нодалары бар тізілімнің «өткізу қабілетіне» талдау жүргізілді, онда осындай конфигурацияда

Corda секундына 300 сұратуды қолдай алатыны көрсетілді [12, 13].

ЦТ платформасын ауқымдау мүмкіндігін бағалау үшін нысаналы архитектура ерекшеліктерін

ескере отырып эксперименттер жүргізу қажет, оның ішінде:

▪ түрлі сценарийлер барысында қатысушылардың өзара іс-қимылының сипаты (көп кезеңділік

және өзара іс-қимылдың реттілігі)

▪ түрлі типтегі транзакциялар құрылымы

▪ бөлінген тізілімге нода-қатысушыларының саны мен архитектурасы

▪ платформа инфрақұрылымының ерекшеліктері

▪ ЦТ пайдаланушылардың болжамды саны.

6. Ашық сұрақтар

Жоғарыда аталған негізгі мәселелерді ескере отырып, келесі кезеңдерде пысықтау үшін ЦТ

енгізу үшін олар бойынша әлі де шешім табуды қажет ететін мынадай айырықтарды атап өтуге

болады:

Бұдан әрі қарай пысықтауға арналған негізгі айрықтар мен аспектілер

Атауы Қысқаша сипаттамасы
Пилотқа арналған шешім және одан әрі 

пысықтау аспектілері

Орталықтандырыл

ған  vs 

орталықтандырыл

маған әмияндар

Нұсқалар:

1) Екі деңгейлі модельге сәйкес 
әртүрлі банктердегі түрлі 
әмияндар

2) ҚРҰБ бірыңғай әмиянды 
басқарады, ал ЕДБ тек әмиянды 
ашады

Пилоттық жобада екі деңгейлі модель 
қарастырылған: ЕДБ клиенттердің әмияндарын 
ашады және қызмет көрсетеді, ҚР ҰБ 
эмиссияны жүзеге асырады және 
қатысушыларды анықтайды.

Осы модельді пайдалану кезінде перспективада 
клиенттің әмияндарын «бірыңғай терезеден» 
басқару жөніндегі мүмкіндікті (деректерге қол 
жеткізу тетіктері және ЕДБ-дегі 
транзакцияларды Open API арқылы 
бастамашылық ету арқылы) және қосалқы 
әмияндарды іске асырудағы икемділік өзекті 
болуы мүмкін.

Анонимдік/конф

иденциалдылы

қ vs ашықтық 

және КЖ/ТҚҚ

Қолма-қол ақшаның
қасиеттерін сақтау басқалар
үшін транзакциялардың
анонимділігін/ашық еместігін
болжайды. Бұл ретте КЖ/ТҚҚ-ға
қойылатын талаптарға сәйкес
ЕДБ өз клиенттерінің
транзакцияларын 
сәйкестендіру, қадағалау және
сақтау мүмкіндігіне ие болуы
тиіс

«Бапталатын анонимділік» шешімі ұсынылды: 
клиенттерге қызмет көрсететін ЕДБ ғана өз 
клиентінің транзакцияларына қол жеткізе 
алады. Бұл ретте сыртқы қатысушыларға 
төлемге қатысушылар туралы ақпарат 
берілмейді. Пайдаланушылар транзакцияға 
қатысатын басқа пайдаланушыларға дербес 
деректерді көрсетуді өздері таңдай алады.

ҚРҰБ бөлiнген тiзiлiм транзакцияларының 
қадағалануы, сондай-ақ бұл процестi реттеу 
мәселесi реттеушi жағынан да, технологиялық 
жағынан да қосымша пысықтауды талап етедi.

NFC vs оффлайнның 

басқа 

технологиялары

Екі құрылғы арасында екі 

жақты алмасуды жүзеге асыру 

әртүрлі технологияларды, оның 

ішінде:

▪ NFC

▪ Wi-Fi direct

▪ Bluetooth

▪ және алмасудың басқа 
әдістерін пйдалана отырып 
мүмкін болады

Пилоттық жобада offline-сатып алу кезінде NFC 
пайдалану іске асырылды. Одан әрі іске асыру 
кезінде барабар шешімдер (тұтынушылық 
тәжірибе тұрғысынан, сол сияқты 
технологиялық іске асыру тұрғысынан қосымша 
зерттелуі мүмкін, бұл деректермен алмасудың 
қандай технологиясы пайдаланылатыны туралы 
шешім қабылдауға мүмкіндік береді.

Атауы Қысқаша сипаттамасы
Пилотқа арналған шешім және одан әрі 

пысықтау аспектілері

Оффлайнындағы 
уақыт vs қосарлы 
шығын шығу тәуекелі

Пайдаланушылар интернет 

болмаған кезде клиенттен 

де, сатушыдан да сатып ала 

алады, бірақ бұл ретте 

қосарлы шығын шығу 

тәуекелі (күрделі 

технологиялық шабуыл 

кезінде жұмсалған 

токендермен транзакция 

жүргізілуі мүмкін тәуекелі) 

туындайды

Пилоттық жобада оффлайн режимінде 

төлемдердің функционалы іске асырылды және 

тестіленді, қосарлы шығын шығу тәуекелдерін 

митигациялау тетіктерін егжей-тегжейлі 

пысықтау жүргізілмеді. Өнеркәсіптік шешімді 

енгізу үшін қосарлы шығын шығу тәуекелдерін 

(операциялық, реттеушілік және т.б.) бағалау 

және төмендету бойынша жұмыс жүргізу қажет

Токен тарихы vs 

өнімділік

Токен транзакциялар 

туралы тарихты сақтайды. 

Токенмен неғұрлым көп 

транзакциялар жүргізілсе, 

әрбір келесі транзакция 

кезінде соғұрлым көп 

деректерді беру қажет.

Жобаның келесі кезеңдерінде өнімділікті 

тестілеу жүргізілуі және оның тарихын тазарту 

үшін токенді қайта шығару бойынша шешім 

әзірленуі тиіс.

Конфиденциалдылық 

vs әмиянды қалпына 

келтіру мүмкіндігі 

Токендердің 
конфиденциалдылығы - бұл 
төлем жүйесінің маңызды 
қасиеті. Бұл ретте абсолютті 
конфиденциалдылық оған 
қолжетімділік жоғалған 
жағдайда әмиянды қалпына 
келтіруге мүмкіндік бермейді.

Пилоттық жобадағы пайдаланушылардың 

кілттерін басқару бойынша таңдалған механика 

транзакциялардың конфиденциалдылығына 

әсер етпей пайдаланушылардың әмияндарын 

қалпына келтіруге мүмкіндік береді деп 

болжануда.

Келесі кезеңдер шеңберінде әмияндарды 

қалпына келтіру рәсімі мен технологиясын жеке 

пысықтау қажет.

Анонимдік vs

бағдарламалаушылы
қ 

Транзакциядағы 

токендердің валидтілігін 

тексеру үшін алушы токен 

тарихында орындалған 

барлық транзакциялар 

үшін смарт-

келісімшарттарды 

орындау мүмкіндігіне ие 

болуы тиіс. Сондықтан 

смарт-келісімшарттар 

транзакция, теңгерім 

сомаларымен және 

қатысушылар мен 

клиенттердің дербес 

деректерімен жұмыс істей 

алмайды, өйткені алушы 

үшін бұл деректер 

жасырын.

Анонимдік пен бағдарламалаушылық арасында 
теңгерім табу қажет:
кейбір келісімшарттар жеке мәліметтерді 
жарияламастан шектеулерді іске асыру үшін 
арнайы криптографиялық құралдарды (мысалы, 
non-interactive ZKP нұсқалары) пайдалана алады, 
алайда басқа келісімшарттарға қатысу үшін 
токендер туралы деректердің бір бөлігін 
жариялау арқылы құпиялылықты нұқсан 
келтіруге мәжбүр болуы мүмкін. 
Нысаналы шешім ЦТ платформасында смарт-
келісімшарттар құру мүмкіндіктерін 
технологиялық зерттеу нәтижелері бойынша 
таңдалуы тиіс.

2021 жылғы қазандағы BIS статистикасы бүкіл әлем бойынша ОБЦВ бастамаларына шолу

бойынша орталық банктер пилоттық жобаларды іске асырып жатқан 26 ел туралы деректерді

келтіреді. Әртүрлі нарықтарда олардың жергілікті ерекшеліктері мен нарық қажеттіліктерін

ескере отырып, орталық банктер баламалы валюталарда сыналған жаңа технологияларды

дәстүрлі валюталармен біріктіре отырып, өздерінің тәсілдері мен ОБЦВ іске асыру нұсқаларын

таңдайды.

Орталық банк пен қаржы нарығының басқа да ойыншыларының қалыптасқан өзара іс-қимылы

токендендірілген бөлшек цифрлық валюталар жасауда айтарлықтай ілгерілеген елдердің

тәжірибесі неғұрлым релевантты болып табылады.

Осы елдердің арасында Қазақстан үшін жаңартылған юрисдикциялардың ішінде мынадай

орталық банктердің жобалары ең үлкен ілгерлеуге жетті:

▪ Қытай ұлттық банкі көбінесе ОБЦВ-н енгізуде алға жылжыды – жергілікті нарықта е-CNY

жоспарлы түрде өрістетумен қатар, PBOC ОБЦВ-н кросс-шекаралық пайдалану бойынша көрші

елдермен пилоттық жобаларды іске асыруда.

▪ Швеция банкі Еуропада барлығынан бұрын пилоттауға кірісіп кеткен, қазір ол банктермен

және құрылғылардың вендорларымен бірлесіп технологиялық аспектілерді кезең бойынша

толық пысықтаумен қатар, енгізуге қатысты реттеу тәсілін дамытуда.

▪ Ресей банкі тұжырымдаманы анықтап, 2022 жылы 12 банкпен бірге пилотталатынын

жариялай отырып, технологиялық платформаны әзірлеуге қосылды.

ҚРҰБ-мен салыстырғанда бұл елдерде ОБЦВ енгізудің негізгі ерекшеліктерінің ішінде

мыналарды бөліп көрсетуге болады:

✓ Жоғарыда көрсетілген барлық елдерде, сондай-ақ, Қазақстанда да цифрлық валютаның екі

деңгейлі моделі пилотталуда, онда орталық банктер платформаның дизайны мен базалық

функционалын әзірлеуде, ал ЕДБ мен басқа қаржы ұйымдары азаматтарды қосу және

халыққа сервистер ұсыну үшін жауап береді.

✓ Қолжетімділік түрі платформа ішіндегі транзакцияларды құруға, бағдарламалау

мүмкіндігіне, транзакцияға қатысушылардың құпиялылық конфигурациясына әсер етеді.

Швеция ҚРҰБ таңдағандай токен негізінде есепке алу моделін қолданатын болса, Қытай мен

Ресей банктері өз валюталарының дизайнын гибридті модельге: токендер негізінде модель

элементтері әрі дәстүрлі шоттар моделі бар аралық модельге негіздейді.

✓ Пайдаланушының токендерін сақтау оффлайн төлем жасау мүмкіндігіне әсер етеді. Швеция

Банкі е-крондарды пилоттау шеңберінде пайдаланушылардың нодалардағы токендерін

олардың банктерінде сақтау тәсілін таңдады. Қазақстанда токендерді пайдаланушылардың

құрылғысында сақтау моделі іске асырылды, бұл Интернет күтпеген жерден өшіп қалған

жағдайда, оффлайн режимінде төлем жасау мүмкіндігін қамтамасыз етеді.

✓ Барлық орталық банктер оффлайн режимде төлемдер жүргізуге арналған функционалды

енгізуге қызығушылық білдірді. Қазіргі уақытта Қазақстанда пилоттық платформада

оффлайн-төлемдер функционалы жасалған: пайдаланушылар клиентте де, сатушыда да

интернет болмаған кезде сауда жасай алады. Ашық дереккөздерінен білетініміз, Қытай мен

Швеция транзакциялардың бұл түрін технологиялық іске асыруды сынақтан өткізуге

кіріскен. Басқа елдерде бұл мәселені пысықтау кезеңі туралы ақпарат жоқ.

✓ Қытайда транзакция туралы ақпаратты ашудың әртүрлі деңгейлерімен, оның ішінде аударым

сомасына байланысты «бақыланатын анонимділік» тәсілі іске асырылды. Швеция банкі де

пайдаланушылардың әмияндары үшін анонимділіктің әртүрлі деңгейлерін жасау мүмкіндігін

қарастыруда. Қазақстан Банкі пилоттық жоба шеңберінде транзакциялар туралы ақпаратқа

қолжетімділікті және пайдаланушының қалауы бойынша деректерді жасыру опциясын

басқару мүмкіндігімен бірге ретке келтірілетін анонимділік тұжырымдамасын сынақтан

өткізді: пайдаланушылар дербес деректерді транзакцияның басқа қатысушыларына көрсетуі

не көрсетпеуді өздері таңдай алады.

✓ Бағдарламалануы. Пилоттық жоба шеңберінде Қазақстанда токеннің құрылымына

(нысаналы пайдалануға) жұмсалатын шығыстарға шектеу қоюға мүмкіндік беретін

бағдарламалау іске асырылды. Басқа елдерде токендерді нысаналы пайдалануды ретке

келтіру мүмкіндігі туралы жария ақпарат жоқ.

Әлемде ОБЦВ әзірлеу бойынша жобалардың дамуын талдау нәтижесінде орталық банктердің

көпшілігінің іске кіріскені туралы тұжырым жасауға болады, бірақ жетілген және қалыптасқан

тәжірибе жоқ – бұл мәселе әлі де болса зерттеулер мен эксперименттер аймағы болып

табылады. Қазір жоғарыда аталған елдерде қабылданған цифрлық валюталардың бірыңғай

архитектуралық моделіне қарамастан, басқа өлшемдердің негізгі салалар бойынша алға

қойылған мақсаттарға және таңдалған шешімдерге байланысты өзгеретінін дәлелдеуге болады.

Пилоттық жобаның нәтижелері бойынша ашық мәселелердің тізбесі айқындалды, оларды ЦТ

енгізу мүмкіндігі үшін одан әрі қарастыру қажет болады.

Экономикалық және
реттеу аспектілері

3.1 ЦТ ендірудің экономикалық аспектілері

ОБЦВ-н қаржы-экономикалық қатынастар жүйесіне толыққанды енгізу бойынша халықаралық

тәжірибенің болмауына байланысты ОБЦВ эмиссиясы нәтижесінде туындайтын экономикалық

сипаттағы салдарлар мен тәуекелдер туралы мәселе ашық күйінде қалады.

Олардың шеңберінде осындай тәуекелдер туындап, іске асырылуы мүмкін мынадай үш негізгі

бағыт бар:

1. ОБЦВ эмиссиясының ақша ұсынысының көлеміне, инфляциялық процестерге және тиісінше

елдің ақша-кредит саясатының орнықтылығына, сондай-ақ трансмиссиялық арналарға

әсері

2. қаржылық тұрақтылық контексінде қаржы секторының ОБЦВ енгізуге қарсы әрекеті

3. ОБЦВ-ның қаржы секторының өзекті және перспективалық бизнес-талаптарына әсері

Пилоттық жоба шеңберінде Қазақстан экономикасының қазіргі жағдайларында көрсетілген

тәуекелдерді тестілеу үшін ЦТ теориялық экономикалық моделі қалыптастырылды және

пысықталды. Қазіргі уақытта мұндай модельдің ЦТ экономикалық талдау аясында соңғы және

түпкілікті әдіснамалық тәсіл емес екенін атап өткен жөн. Сондықтан, бұдан әрі эмпирикалық

мәліметтерді жинауға және теориялық өлшемдерді сандық бағалауға қарай модельдің

толықтырылуы, өзгертілуі және кеңейтілуі мүмкін. Сонымен бірге, осы кезеңде модель алғашқы

жақындаған кезде эмиссия мен ЦТ енгізудің бірқатар экономикалық аспектілерін талдауға

мүмкіндік береді.

71

ЦТ теориялық экономикалық моделі

ЦТ теориялық экономикалық моделі пилоттық жоба шеңберінде таңдап алынған цифрлық

валюта эмиссиясының техникалық дизайнына негізделеді, мұнда ҚРҰБ, екінші деңгейдегі

банктер (ЕДБ) және соңғы клиент атынан үш агенттің қатысуымен екі деңгейлі цифрлық төлем

жүйесі болжанады.

Осы дизайн шеңберінде ЦТ эмиссиясы ЕДБ-дің ҚРҰБ-дан сұратуы бойынша жүргізіледі, одан

кейін ҚРҰБ ЕДБ-дің цифрлық әмиянына сұратылған ЦТ көлемін есептейді және ЕДБ-дің

корреспонденттік шотынан қаражаттың ұқсас сомасын есептен шығарады (төмендегі суретті

қараңыз). Бұдан әрі ЕДБ клиенттің сұратуы бойынша ағымдағы шоттан қолма-қол ақшасыз

қаражаттың тиісті көлемін есептен шығара отырып, оның Цифрлық әмиянына ЦТ қажетті

сомасын есептейді.



3.1 ЦТ ендірудің экономикалық аспектілері

ЦТ эмиссиясының техникалық дизайны

ЦТ эмиссиясының техникалық дизайнына сүйене отырып, оның теориялық экономикалық

моделі үш экономикалық агенттің болуын болжайды:

• ҚРҰБ – ЦТ-нің жалғыз және соңғы эмитенті

• А банкі – клиенттерге қаржылық қызметтер көрсететін екінші деңгейдегі банк

• Әлібек – жеке тұлға, А банкінің клиенті

Теориялық модель аясында агенттер арасындағы эмиссия мен ЦТ ағымының әсері олардың

жеңілдетілген теңгерімдерін талдау негізінде қарастырылады. Бұл ретте экономикалық

агенттердің жеңілдетілген теңгерімдерін ақша-кредит статистикасының шартты көрсеткіштері

бөлінісінде ЦТ серпінін талдауға мүмкіндік береді, атап айтқанда:

• RM – банктен тыс қолма-қол ақша түріндегі ҚРҰБ-ның тікелей міндеттемелерін, оның

корреспонденттік шоттарын және цифрлық әмиян шотындағы қаражатты («цифрлық қолма-

қол ақша» деп аталатын) қамтитын ақша базасы (немесе резервтік ақша)

• М0 - айналыстағы қолма-қол ақша есепке алынатын ақша агрегаты

• M0_dt – ҚРҰБ шығарған ЦТ көлемін көрсететін ақша агрегаты («цифрлық қолма-қол ақша

қаражаты»)

• С – клиенттердің А банкіндегі ағымдағы шоттары (қолма-қол ақшасыз)

• М1 – М0, М0_dt және C компоненттерінің сомасы ретінде кеңейтілген ақшалай ұсынысты

білдіретін шартты ақша агрегаты.

3.1 ЦТ ендірудің экономикалық аспектілері

Экономикалық агенттердің теңгерімдері форматындағы теориялық модель аясында ЦТ

эмиссиясының үш кезеңі оның ақша-кредит статистикасының көрсеткіштеріне әсерін ескере

отырып зерттелді

▪ Бірінші кезең: ЦТ эмиссиясына дейінгі экономикадағы жағдай.

▪ Екінші кезең: А банкінің цифрлық әмиянына ҚРҰБ ақша аударуы түріндегі ЦТ эмиссиясы.

▪ Үшінші кезең (1-нұсқа): А банкінің цифрлық әмиянынан А банкінің клиенті – Әлібектің

цифрлық әмиянына ЦТ ағымдағы шоттан қолма-қол ақшасыз қаражатты айырбастау

негізінде есептеу.

▪ Үшінші кезең (2-нұсқа): қолма-қол ақшаны айырбастау негізінде А банкінің клиенті Әлібектің

цифрлық әмиянына ЦТ есептеу.

Бұдан әрі жоғарыда аталған сатыларға сүйене отырып, ЦТ шығарудың теориялық моделін

кезең-кезеңмен қарастырамыз.

Бірінші кезең. Экономикада ЦТ жоқ

ЦТ эмиссиясына дейінгі экономикалық агенттердің баланстары (ағымдағы бағадағы теңге)

ҚРҰБ

Активтер Пассивтер

Қаралмайды

А банкінің корр. шоты 3000

Б банкінің корр. шоты 1550

ЦТ цифрлық әмияны
(ЦТрезервтері)

0

А банкі

Активтер Пассивтер

А банкінің ҚРҰБ-дағы корр.
шоты

3000 Әлібектің ағымдағы шоты 700

А банкінің қолма-қол ақшасы 1000

Басқа клиенттер 3300

А банкінің ЦТ цифрлық әмияны
0

Әлібек

Активтер Пассивтер

А банкіндегі ағымдағы шот (С) 700

Қаралмайды
Қолма-қол ақша (M0) 550

Әібектің цифрлық әмияны 0



3.1 ЦТ ендірудің экономикалық аспектілері

ҚРҰБ ЦТ эмиссиясын жүргізбеген экономикадағы бастапқы жағдайды көрсететін бірінші кезең

шеңберінде экономикадағы ақша қаражатының мынадай мөлшері шартты түрде болжанып

отыр:

▪ 3000 теңгеден А банкінің корреспонденттік шоты түрінде (RM ақша базасының бөлігі)

▪ 1000 теңге – ҚРҰБ-дан тыс қолма-қол ақша (RM ақша базасының бөлігі)

▪ 700 теңге – Әлібектің ағымдағы шотының көлемі (М1 еркін ақшалай ұсынысына енгізілетін С

құрамдасының бөлігі)

▪ 3300 теңге – А банкінің басқа клиенттерінің ағымдағы шотының көлемі (ЦТ серпінін

талдамалық қараудан тыс, С құрамдасының бөлігі болып табылады)

▪ 550 теңге – Әлібектің қолма-қол ақшасы (М0 ақша агрегаты).

Осылайша, ақша-кредит статистикасы тұрғысынан экономикадағы бастапқы жағдайды

былай санауға болады:

▪ RM = 4550 теңге

▪ М0 = 550 теңге

▪ М0_dt = 0 теңге

▪ С = 4000 теңге

▪ М1 = 4550 теңге

3.1 ЦТ ендірудің экономикалық аспектілері

Екінші кезең. ҚРҰБ А банкінің сұрауы бойынша эмитацияланады

ЦТ эмиссиясынан кейінгі экономикалық агенттердің теңгерімі (ағымдағы бағадағы теңге)

Екінші кезеңде ҚРҰБ А банкінің сұратуы бойынша ЦТ түрінде 1000 теңге шығарады, бұл ретте

ҚРҰБ балансының пассивтерінде, демек, А банкі балансының активтерін де цифрлық әмиянға

қолма-қол қаражаттың цифрлық баламасы ретінде 1000 теңге есептеледі. Сонымен қатар,

ЦТ-нің 1000 бірлігін есептеу екі экономикалық агенттің балансында көрсетілген ҚРҰБ-дағы

А банкінің корреспонденттік шотынан ұқсас соманы есептен шығару есебінен жүргізіледі.

Осы операцияның нәтижесінде ҚРҰБ (ақша базасы) пассивтерінің жиынтық көлемі, сондай-ақ

А банкі активтерінің көлемі өзгермейтінін байқауға болады.

Осылайша, екінші кезеңде RM ақша базасы және М1 кеңейтілген ақша ұсынысы түріндегі ақша-

кредит статистикасының негізгі көрсеткіштері өзгеріссіз қалып, тиісінше 4550 теңгені құрады.

75

ҚРҰБ

Активтер Пассивтер

Қаралмайды

А банкінің корр. шоты 2000

Б банкінің корр. шоты 1550

ЦТ цифрлық әмияны
(ЦТрезервтері)

1000

А банкі

Активтер Пассивтер

А банкінің ҚРҰБ-дағы корр.
шоты

2000 Әлібектің ағымдағы шоты 700

А банкінің қолма-қол ақшасы 1000

Басқа клиенттер 3300

А банкінің ЦТ цифрлық әмияны
1000

Әлібек

Активтер Пассивтер

А банкіндегі ағымдағы шот (С) 700

Қаралмайды
Қолма-қол ақша (M0) 550

Әібектің цифрлық әмияны 0



3.1 ЦТ ендірудің экономикалық аспектілері

Үшінші кезең (1-нұсқа). Ағымдағы шотты пайдалану негізінде Әлібектің цифрлық әмиянының

шотына ЦТ есептеу

Қолма-қол ақшасыз қаражатты конвертациялау негізінде түпкілікті клиенттің шотына ЦТ

есептелгеннен кейін экономикалық агенттердің баланстары (ағымдағы бағадағы теңге)

Теориялық модельдің үшінші кезеңі Әлібектің әмиянына 500 теңге мөлшерінде теңгенің

цифрлық баламасын тікелей есептеу сәтін сипаттайды. Бұл ретте бірінші нұсқада бұл процесс

Әлібектің сұрауы бойынша А банкіне орындалады, оның шеңберінде Әлібектің ЦТ әмиянына 500

теңге мөлшерінде қаражат сомасы түседі, осыған ұқсас сома клиенттің А банкінің пассивтерінде

орналасқан ағымдағы шотынан есептен шығарылады, нәтижесінде А банкінің пассивтерінде

Әлібекке тиесілі ағымдағы шоттың мөлшері 500 теңгеге төмендейді. Екінші кезеңде ҚРҰБ

есептеген цифрлық әмияндағы қаражат көлемі де осындай көлемге қысқаруда. Басқаша

айтқанда, Әлібек әмиянына 500 теңге цифрлық түрде есептелгеннен кейін осы шамаға

А банкінің жалпы балансы төмендейді.

76

ҚРҰБ

Активтер Пассивтер

Қаралмайды

А банкінің корр. шоты 2000

Б банкінің корр. шоты 1550

ЦТ цифрлық әмияны
(ЦТрезервтері)

1000

А банкі

Активтер Пассивтер

А банкінің ҚРҰБ-дағы корр.
шоты

2000 Әлібектің ағымдағы шоты 200

А банкінің қолма-қол ақшасы 1000

Басқа клиенттер 3300

А банкінің ЦТ цифрлық әмияны
500

Әлібек

Активтер Пассивтер

А банкіндегі ағымдағы шот (С) 200

Қаралмайды
Қолма-қол ақша (M0) 550

Әібектің цифрлық әмияны 500



3.1 ЦТ ендірудің экономикалық аспектілері

Өз кезегінде Әлібек активтерінде ағымдағы шоттан ЦТ әмиянына қаражат ағыны орын алады.

Көріп отырғанымыздай, бұл жағдайда ЦТ қолма-қол ақша сияқты А банкі емес, ҚРҰБ

міндеттемелері ретінде қалады.

Егер ЦТ эмиссиясының осы кезеңін ақша-кредит статистикасы көрсеткіштерінің призмасы

арқылы қарастыратын болсақ, онда мыналар байқалады:

▪ RM = 4550 теңге

▪ М0 = 550 теңге

▪ М0_dt = 500 теңге

▪ С = 3500 теңге

▪ М1 = 4550 теңге

Үшінші кезең (2-нұсқа). Қолма-қол ақшаны пайдалану негізінде Әлібектің цифрлық

әмиянының шотына ЦТ есептеу

Қолма-қол ақша қаражатын айырбастау негізінде түпкілікті клиенттің шотына ЦТ

есептегеннен кейін экономикалық агенттердің баланстары (ағымдағы бағалардағы теңге)

ҚРҰБ

Активтер Пассивтер

Қаралмайды

А банкінің корр. шоты 2000

Б банкінің корр. шоты 1550

ЦТ цифрлық әмияны
(ЦТрезервтері)

1000

А банкі

Активтер Пассивтер

А банкінің ҚРҰБ-дағы корр.
шоты

2000 Әлібектің ағымдағы шоты 700

А банкінің қолма-қол ақшасы 1500

Басқа клиенттер 3300

А банкінің ЦТ цифрлық әмияны
500

Әлібек

Активтер Пассивтер

А банкіндегі ағымдағы шот (С) 700

Қаралмайды
Қолма-қол ақша (M0) 50

Әібектің цифрлық әмияны 500



ЦТ ендірудің экономикалық аспектілері

ЦТ шығарудың теориялық моделінің үшінші кезеңінің тағы бір нұсқасы А банкінің клиенті –

Әлібек – 500 теңге мөлшеріндегі әмиянына ЦТ есептеу үшін қолма-қол ақшаны пайдаланады

деп болжайды. Бұл жағдайда Әлібектің қолма-қол ақшасы А банкінің активтеріндегі тиісті шотқа

түседі, ал ЦТ-нің ұқсас мөлшері А банкінің цифрлық әмиянынан Әлібектің цифрлық әмиянына

аударылады. Нәтижесінде А банкінде де, клиентте де теңгерімдердің мөлшері өзгеріссіз қалады.

Ақша-кредит статистикасында бұл процесс былайша көрініс табады:

▪ RM = 4550 теңге

▪ М0 = 50 теңге

▪ М0_dt = 500 теңге

▪ С = 4000 теңге

▪ М1 = 4550 теңге

Бұдан әрі ЦТ эмиссиясына дейінгі және ол банктің түпкілікті клиентінің шотына түскеннен кейінгі

жағдайларда ақша-кредит статистикасы көрсеткіштеріндегі қолма-қол ақшаны пайдалану

есебінен, сол сияқты қолма-қол ақшасыз (ағымдағы) шотта қаражатты қолдану негізіндегі

өзгерістерді салыстырайық.

ЦТ эмиссиясына дейін және одан кейінгі ақша-кредит статистикасының шартты көрсеткіштері

(ағымдағы бағадағы теңге)

Ақша-кредит 

статистикасының

көрсеткіштері

ЦТ 

эмиссиясына

дейін

ЦТ эмиссиясынан

кейін:

ЦТ конвертациялау

клиенттің қолма-қол

ақшасыз қаражаты

есебінен жүргізілетін

нұсқа

ЦТ эмиссиясынан
кейін:
ЦТ айырбастау
клиенттің қолма-қол
қаражаты есебінен
жүргізілетін нұсқа

Ақша базасы, RM
4550 4550 4550

Айналыстағы қолма-қол 

ақша, M0
550 550 50

Айналыстағы цифрлық 

қолма-қол ақша, M0_dt
0 500 500

Ағымдағы (қолма-қол 

емес) қаражат, С
4000 3500 4000

Ақшалай ұсыныс, М1

(M0+M0_dt+C)
4550 4550 4550



ЦТ ендірудің экономикалық аспектілері

Жоғарыда келтірілген кестеден көріп отырғанымыздай, екі нұсқаның ешқайсысында ЦТ

шығарылымы ақша базасының ұлғаюына (ҚРҰБ міндеттемелері) немесе ақша ұсынысының

кеңеюіне әкелмейді.

Сонымен бірге, ЦТ эмиссиясы және оны ағымдағы шотты конвертациялау негізінде клиенттің

шотына есептеу кезінде ақшалай ұсыныс құрылымында ғана өзгерістер болады, атап айтқанда,

ЦТ көлемінің өсуі есебінен ағымдағы шоттар көлемінің төмендеуі орын алады. Қолма-қол

ақшаны пайдалану кезінде ЦТ конвертациялау орын алған жағдайда, ақша ұсынысы

құрылымында ағымдағы шоттардың мөлшері өзгермейді, бірақ айналыстағы қолма-қол ақша

азаяды.

.

Осылайша, ЦT теориялық экономикалық моделін талдаудан алынған негізгі нәтиже мынаған

алып келеді. Қолма-қол ақша қаражатының цифрлық баламасының эмиссиясы кезінде

Қазақстан экономикасында ақша базасы мен ақша массасының ұлғаюы да орын алмайды, тек

ақша ұсынысындағы құрылымның өзгеруі ғана байқалатын болады.

Бұдан мынадай экономикалық тұжырымдар шығады:

1. ЦТ эмиссиясы ақшалай ұсыныстың ұлғаюына ықпал етпейді, сондықтан экономикалық

агенттер тарапынан жиынтық сұранысқа тікелей әсер етпейді. Демек, инфляциялық

процестер ЦТ эмиссиясының тікелей немесе ерекше әсерінен тыс қалады.

2. ЦТ эмиссиясы соңғы клиенттердің қолма-қол қаражатын конвертациялау жағдайында да,

ЕДБ клиенттері өздерінің ағымдағы (қолма-қол ақшасыз) шоттарының бір бөлігін ЦТ-ге

конвертациялауды таңдаған кезде де қаржы нарығы үшін маңызды немесе бақыланбайтын

тәуекелдерді көтермейді. Мәселен, қазіргі уақытта Қазақстанның банк секторында

ағымдағы шоттарды төмендетудің ықтимал нұсқаларын толық жаба алатын резервтердің

артық деңгейінің болуы байқалады.

3. ҚРҰБ ақша-кредит саясатының құралдарын пайдалану шеңберінде ЕДБ-дің ағымдағы

шоттарындағы қаражаттың клиенттердің ЦТ шоттарына шамадан тыс әкетілу мүмкіндігіне

байланысты, қажет болған кезде, ЕДБ үшін талап етілетін өтімділік көлемін толық көлемде

қамтамасыз ете алады. Бұл фактор дағдарыс сәттерінде банк клиенттері қолма-қол

ақшасыз қаражатты ЦТ-ге барынша конвертациялауға түрткі болған кезде «цифрлық

жалтару» тәуекелдерін реттеуге мүмкіндік береді. Сонымен қатар, белгіленген фактор ақша

нарығындағы мөлшерлемелердің қазіргі уақыттағы базалық мөлшерлеме деңгейлерінен

айтарлықтай ауытқу тәуекелдерін төмендетеді.

4. «Цифрлық жалтару» тәуекелдері ағымдағы шоттарды ЦТ-ге конвертациялаудың рұқсат

етілетін көлемдерін лимиттеу тетіктерімен және қаржылық реттеудің басқа да шараларымен

шектелуі мүмкін.



ЦТ ендірудің экономикалық аспектілері

5. Жоғарыда келтірілген тұжырымдар Қазақстанда ЦТ-ні фиаттық ақшаның үшінші нысаны

ретінде эмиссиялау және пайдалану процесі (қолма-қол және қолма-қол ақшасыз

қаражатпен қатар) ақша-кредит саясатының және оның трансмиссиялық тетігін

арналарының орнықтылығы, сол сияқты қаржы жүйесінің тұрақтылығы үшін тәуекелдер

көзі болып табылмайтынын көрсетеді.

6. ЦТ-нің қаржы секторының қолданыстағы және болашақтағы бизнес-жағдайларына әсер етуі

бөлігінде мыналарды атап өткен жөн:

▪ қолдану географиялық, техникалық, мәдени және іс-қимыл шектеулері мен

ерекшеліктерге байланысты, оның ішінде клиенттерді қаржы ұйымдарының меншікті

экожүйелеріне одан әрі ықпалдастыру шеңберінде бұрын «қолма-қол ақша көлеңкесінде»

қалған әлеуетті клиенттерді қаржылық қызметтермен көбірек қамтуға мүмкіндік береді

▪ ЦТ енгізу «Цифрлық қолма-қол ақша» артықшылықтарының, барынша жылдам және

арзан қаржылық технологиялық сервистердің (мәселен, Embedded Finance, M2M

payments, IOT-enabled payments және т.б.) негізінде мүлдем жаңа қаржылық

технологиялық өнімдерді әзірлеуге үшін инфрақұрылымдық жағдайлар жасайды.

▪ қаржы ұйымдарының ағымдағы платформалық (экожүйелік) бизнес-моделі кезінде

түпкілікті клиенттердің ЦТ-ні пайдалануы бірқатар қаржы ұйымдарының «пайданың

транзакциялық моделіне» тәуелділігінің төмендеуіне алып келеді, оларды қаржы

қызметінің жаңа бағыттары шеңберінде «жаппай үнемдеу» жағдайында жұмыс істеуге

және «желілік әсерлерді» ұлғайтуға ынталандырады.

ЦТ экономикалық аспектілері бойынша келесі қадамдар

Бұдан әрі ішкі нарықтағы сауда-экономикалық операциялар шеңберінде қолма-қол және қолма-

қол ақшасыз қаражат түрінде қолданыстағы төлем құралдарын қолдануға байланысты, сондай-

ақ дәл сол мақсаттар үшін ЦТ әлеуетті пайдалану бөлігінде Қазақстандағы қаржы қызметтерін

тұтынушылардың іс-қимыл аспектілеріне олардың үлгілеріне қатысты зерттеу жүргізілетін

болады. Бұл зерттеу эмпирикалық деректердің сыни жиынтығын жинауға және жинақтауға

мүмкіндік беретін пікіртерімдер мен фокус-топтар арқылы жүзеге асырылатыны болжануда.

Сонымен бірге, ЦТ қолданудың макроэкономикалық әсерін терең зерделеу үшін толыққанды

ғылыми-практикалық зерттеу жүргізу жоспарлануда, оның ішінде, ол қаржылық қызметтерді

тұтынушыларға жүргізілген пікіртерім кезінде алынған деректерге негізделетін болады. Осы

зерттеудің нәтижелері пилоттық жоба кезеңінде тұжырымдалған ЦТ теориялық экономикалық

моделінде ұсынылған өлшемдерге сандық баға беруге мүмкіндік береді деп күтілуде.

ЦТ қолдануға негізделген трансшекаралық төлемдермен және импорттық операциялармен

байланысты мәселелер де ерекше назар аударылатын маңызды экономикалық аспектілер

болып табылады.

3.2 Реттеу аспектілері

Заңдық айқындылықтың жоғары деңгейі бар толыққанды реттеуші ортаны құру ұлттық

цифрлық валютаны енгізу жөніндегі пилоттық жоба шеңберінде пысықтау үшін түйінді

мәселелердің бірі болып табылады.

Орталық банктің ОБЦВ шығаруға өкілеттігі бар ма немесе ОБЦВ заңды төлем құралы бола ала

ма деген сұрақтар ақша, мемлекет және заң арасындағы іргелі қатынастарға әсер етеді. Бұл

мәселелердің тәжірибелік маңызы бар, өйткені орталық банк қоғамның кеңінен қолдануы үшін

берік құқықтық негізге ие болуы тиіс. Берік құқықтық негіз болмаған жағдайда, ОБЦВ шығару

орталық банктер үшін заңды, қаржылық және бедел тәуекелдерін тудырады. Құқықтық базаны

тиісті түрде әзірлеу белгілі бір дәрежеде ОБЦВ дизайнының ерекшеліктеріне байланысты

болатынына қарамастан, осы салада белгілі бір тұжырымдар бар.

Осы мәселелер аясында ХВҚ зерттеушілері 174 орталық банктің

нормативтік құқықтық актілерін ОБЦВ-ның ең маңызды жария-құқықтық екі аспектісіне –

орталық банк туралы заңнамаға сәйкес ОБЦВ-ның құқықтық негіздеріне және ақша айналысы

саласындағы заңнамаға сәйкес оның режиміне назар аудара отырып талдады [30].

ОБЦВ-ның әртүрлі дизайнының құқықтық аспектілері

Шоттар мен токендер 

негізінде ОБЦВ-ға қол 

жеткізу 

технологиясының 

дизайны

Жеке және жария құқық шеңберіндегі шоттардың құқықтық

мәртебесі жақсы әзірленген және түсінікті болып табылады.

Керісінше цифрлық токендердің ұзақ тарихы жоқ және қазіргі

уақытта жария және жеке құқыққа сәйкес олардың құқықтық

мәртебесі нақтылауды қажет етеді.

Біріншіден, токендерге негізделген ОБЦВ орталық банкке

қойылатын талапты білдіреді. Банкноттар мен монеталарды

беруге ұқсастығы бойынша, токенді беру талапты беруге тең. Бұл –

банкноттарды, монеталарды және токендерге негізделген ОБЦВ-н

қолма-қол ақшаның ағымдағы шоттары мен бағалы қағаздар

шоттары арасындағы дебеттер мен кредиттер бойынша

аударылатын, шоттар мен вексельдердегі ақшадан (борыштық

бағалы қағаздардан) ажырататын белгі.

Екіншіден, токендердің физикалық және цифрлық нысандары үшін

ұстаушы банкноттардың/монеталардың иесі болуы керек немесе

валютаны басқаруға мүмкіндік беретін парольді білуі тиіс. Егер иесі

банкноттарды/монеталарды немесе парольді жоғалтса, ол

валютаны пайдалана алмайды. Ал шот иесі парольді жоғалтқан

болса, бұл адам есептік жазбаны растайтын ұйымға жеке басын

растай алса, өз қаражатын басқара алады.

Үшіншіден, орталық банктің міндеттемелер таксономиясында

токендер негізінде ОБЦВ шоттардағы ақшаға да, вексельге де

жатпайды. Егер ОБЦВ кеңінен қолдану шін шығарылған болса, ол

көпшілік үшін шығарылатын банкноттар мен монеталарға ұқсас

болады.

Тұтынушылар үшін 
қолжетімділік

Көтерме және бөлшек 
ОБЦВ

Кейбір орталық банктер ОБЦВ-н тек қазіргі шот иелері мен RTGS
төлем жүйелерінің қатысушылары үшін шығаруды қарастыруда.
Негізінен бұл – (ірі «клирингтік») банктер мен мемлекеттік
органдар («көтерме сауда»). Басқа орталық банктер желіні
әлдеқайда кең ауқымда қолданады және ОБЦВ-н көтерме
клиенттерге емес, көпшілікке («бөлшек») ұсынуға тырысады.
Сонымен, кейбір орталық банктер өздерінің ОБЦВ-лары «жалпы
мақсаттағы» және көтерме және бөлшек контрагенттерге қол
жетімді болуы керек деп санайды.

Заңды тұрғыдан алғанда, бұл айырмашылық ОБЦВ шот түрінде
жасалған жағдайларда орынды болады. Көптеген орталық
банктердің заңдары осыған ұқсас шоттарды аша алатын заңды
және жеке тұлғалардың санаттарын шектейді. Басқа маңызды
құқықтық мәселелер ақшаны жылыстатуға қарсы күрес
қағидалары және бәсекелестік туралы заңдар болып табылады.

Архитектураны іске асыру 

тәсілдемесі

Тікелей, жанама 

және гибридті

Жекелеген орталық банктер ОБЦВ-н тікелей немесе бір деңгейлі

нысанда шығару мүмкіндігін қарастырады: олар ОБЦВ-н

шығарып, олардың айналысын дербес басқарады. Басқа қаржы

институттары міндеттемелерді коммерциялық банк беретін,

бірақ орталық банк толық қамтамасыз ететін жанама екі

деңгейлі нысанда («синтетикалық» деп те аталады) шығару

мүмкіндігін қарастырады. Гибридті нысан орталық банкке және

төлемдерді өңдейтін делдалдарға қойылатын тікелей

талаптардан тұрады.

Заң тұрғысынан алғанда, екі маңызды мәселе туындайды.

Біріншіден, ОБЦВ ретінде бағалану үшін «валюта» орталық

банктің тікелей жауапкершілігіне айналуы керек; бұл оны тәуекелі

жлқ валютаға айналдырады. Коммерциялық банктердің

міндеттемелері, егер олар орталық банктің бухгалтерлік

кітаптарында 100% ақшалай депозитпен қамтамасыз етілсе де,

соңғысының міндеттемесі болып табылмайды. Екіншіден, ОБЦВ

токендер негізінде болса, құқықтық база ОБЦВ-н коммерциялық

банктердің бухгалтерлік кітаптарына «енгізуге» мүмкіндік беру-

берілмеуі ме және қандай талаптарда беруге болатыны туралы

сұрақ туындайды.

Технологиялық 
инфрақұрылымды 
ұйымдастыру тәсілдемесі

Орталықтандырыл

ған және 

орталықтандырыл

маған

Орталық банктер ОБЦВ аударымдары қазіргі RTGS сияқты
орталықтандырылған түрде жүзеге асырылу-асырылмауы
немесе таратылған тізілімдер технологиясын (DLT) қолдана
отырып орталықтандырылмаған түрде жүзеге асырылу-
асырылмау мәселесін талқылауда. Соңғысына келетін болсақ,
DLT ашық немесе жабық негізде жұмыс істей ме, бұл қосымша
айнымалы мән болады. DLT-дың ашық негіздегі ықтимал әсерін,
оның ішінде орталық банктің ақша массасын басқару қабілетін
күрделендіретін ықпалын ескере отырып, орталық банктер DLT
жабық типін таңдауы мүмкін болмақ. Алайда, бұл таңдаудың
құқықтық салдарын талқылау әлі де жалғасуда.

Құрылымдық ерекшеліктердің белгілі бір заңды мәні болғанымен, есептік жазбалар мен

токендерге негізделген ОБЦВ арасындағы айырмашылықтың неғұрлым елеулі заңды салдары

бар. Осыған байланысты токендер негізінде ЦТ контекстінде көптеген ашық мәселелерді

пысықтау талап етіледі. Ағымдағы шоттар және орталықтандырылған немесе жабық DLT

көмегімен өңделетін токендер негізіндегі ЦТ арасындағы заңды айырмашылықтарды дәлме-дәл

бағалау үшін қолма-қол ақша қаражатының ағымдағы шоттары мен бас кітаптың (жалпы)

шоттары (ledger account) арасындағы заңды айырмашылықты атап өту қажет.

Қолма-қол ақша қаражатының ағымдағы шоттары (cash current account) банктік әдіс болып

табылады және қаржы мекемесі мен шот иесі арасындағы ерекше шарттық-құқықтық

қатынастарды білдіреді. Сондықтан, тараптардың құқықтары мен міндеттері негізінен есептік

жазбаны реттейтін шарттық ережелер мен талаптарда көзделген. Сондай-ақ заңнамалық

ережелер мен жалпы құқықтық қағидаттар қолданылуы мүмкін. Көптеген юрисдикцияларда

қолма-қол ақша қаражатының ағымдағы шоттары Рим құқығының өзара шарты негізінде

жұмыс істейді: шотқа түскен ақша «депозит» деп аталғанымен қаржы мекемесі бұл ақшалай

қаражатты сақтауға міндетті емес, тек оны болашақта пайдалануға құқылы. Қолма-қол ақша

қаражатының ағымдағы шоттарындағы кредиттік қалдықтар дебет бойынша және шоттар

арасындағы кредит бойынша аударылады.

Бас кітап шоттары (ledger account) шарттық тұжырымдама емес, бухгалтерлік есеп әдісі болып

табылады: олар есеп беруші кәсіпорынның қаржылық жағдайын кәсіпорынның шот

жоспарында белгіленген қосалқы шоттар негізінде көрсетеді. Бас кітап шоттары актив,

міндеттеме, кіріс немесе шығыс болуы мүмкін. Бас кітаптың шоттары есеп беруші кәсіпорын мен

үшінші тарап арасындағы заңды қатынастарды орнатпайды және білдірмейді және есеп беруші

кәсіпорын мен басқа тараптар арасында құқықтар мен міндеттерді туындатпайды (бірақ есеп

беруші субъектіге және үшінші тұлғаларға шарттық қатынастарға кіруге ештеңе кедергі

болмайды).

Бұл айырмашылықтың түпкілікті заңды салдары - токендер негізіндегі ЦT-ні орталық банк

орталықтан басқарылатын бас кітап шоттарында (ledger account) ұсына алады, бірақ бұл

ағымдағы шоттағы кредиттік баланс болып табылмайды. Бұл банкноттардың құқықтық

мәртебесіне өте ұқсас, токенге енгізілген (жалпыға ортақ танылуы бойынша, өте ерекше)

талапты қоспағанда, орталық банк пен токендерге негізделген ЦТ ұстаушысы арасында

шарттық қатынастар жоқ екендігін білдіреді. Соған қарамастан, ХВҚ сарапшылары

Қазақстанда қолданылатын токендер негізінде цифрлық валюталарды қарастыратын орталық

банктер үшін бірқатар ұсынымдар әзірледі.

Орталық банк туралы заңнамаға тиісті өзгерістер енгізу қажет

Токендер және/немесе шоттар негізінде ОБЦВ шығару үшін нақты және сенімді құқықтық

негіздің болмауы орталық банк туралы заңнаманы мақсатты реформалау салдарына алып

келеді.

Токендер негізінде ОБЦВ шығару жөніндегі ұсынымдарға сәйкес Орталық банк туралы

заңнамаға мынадай түзетулерді енгізген жөн:

1. Заң тек банкноттар мен монеталар түрінде шығарумен шектелмей, «валюта шығарудың»

нақты функциясын сипаттауы қажет.

2. Бұл функцияны жүзеге асыру жөніндегі тиісті өкілеттіктер, орынды болуына қарай

банкноттар (және мүмкін монеталар) түрінде, сондай-ақ цифрлық токен түрінде валютаны

шығаруға нақты сілтеме жасай отырып тұжырымдалуы керек.

Нақты құқықтық негізді енгізудің басты дәлелі болжамды дизайнға байланысты бұл түзету

ОБЦВ-ның неғұрлым инновациялық функцияларды (мысалы, шектеулі конфиденциалдылық

және жалпы қолжетімділік) қолдайтын болады.

Қалың жұртшылықтың шоты негізінде ОБЦВ шығару жөніндегі құқықтық негізді қамтамасыз

ету үшін, атап айтқанда, ағымдағы шоттарды ашу жөніндегі нақты өкілеттіктерді кеңейте

отырып, орталық банк туралы заңдарға түзетулер енгізу керек. Мысалы, заңда қалың

жұртшылыққа ескерту немесе құзыретті органның орталық банктің бухгалтерлік

кітаптарындағы ағымдағы шоттарға қол жеткізе алатын жеке және заңды тұлғалардың

санаттары туралы шешім қабылдауы арқылы жүзеге енгізу қажет.

ОБЦВ-ның екі түріне де қатысты төлем жүйесінің функциясын қалыптастыруды банкаралық

төлем жүйелерімен оны оңтайлы редакциялауға шектеу кезінде мұқият қарау талап етіледі.

Ақша шығаруды, ақша айналысын және ақша-кредит қатынастарын реттейтін және оның

негіздерін айқындайтын заң актілеріне тиісті өзгерістер енгізу қажет.

Сонымен бірге, бұл процесс құқықтық саясаттың іргелі және концептуалды мәселелерін

қозғайтынын ескере отырып, тиісті мемлекеттік органдардың заңнамалық актілерге өзгерістер

енгізу стратегиясын мұқият талдау және айқындау талап етіледі.

Өз кезегінде, ақша шығаруды, ақша айналысын және ақша-кредит қатынастарын реттейтін

заңнамалық актілерге өзгерістер енгізу қажеттілігі токендер негізінде ОБЦВ-н банкноттармен

заңды түрде теңестіру міндетінен туындайды. ХВҚ зерттеулеріне сәйкес, елдерге алдымен

ОБЦВ-ның осы түріне заңды төлем құралы мәртебесін беруөбермеу қажеттілігі мен мүмкіндігі

туралы мәселені қарау ұсынылады. Осы мәртебені белгілі бір заңды тұлғалардың жабық

санатына (мемлекет, мемлекеттік органдар және белгілі бір мөлшерден тыс саудагерлер

және/немесе банктер сияқты рұқсат етілген қызметі бар фирмалар) шектеу аталған мәселе

нұсқаларының бірі болып табылады.

Келесі қадам ретінде елдерге токендер негізінде ОБЦВ-ның жеке-құқықтық сыныпталуын

талдау және жеке құқыққа сәйкес (атап айтқанда, оның айналысына жәрдемдесу мақсатында)

осы жаңа ақша түріне артықшылықтар беру өажеттілігі туралы сұрақ ұсынылады. Үшінші қадам

ретінде билікке киберқылмыспен байланысты қылмыстардың анықтамаларын қайта қарау

ұсынылады, осылайша олар ОБЦВ-ға қарсы киберқылмыспен байланысты қылмыстарды нақты

қамтиды.

Өз кезегінде, шоттар негізіндегі ОБЦВ туралы айтатын болсақ, онда бұл кезеңде ақша айналысы

мен ақша-кредит қатынастарын реттейтін заңнамаға өзгерістер енгізу міндеті тұрған жоқ.

ЦТ енгізу мүмкіндігі «Қазақстан Республикасының Ұлттық Банкі туралы» Заңға, «Банктер және

банк қызметі туралы» Заңға, салық заңнамасына, жеке құқыққа (мүліктік құқықты қоса

алғанда), шарттық құқыққа, төлемдер және төлем жүйелері туралы заңнамаға, оңалту және

банкроттық туралы заңнамаға, дербес деректер және оларды қорғау туралы заңға,

халықаралық жеке құқыққа байланысты реттеушілік аспектілерді де қозғайтынын атап өткен

жөн. Бұдан басқа, ҚЖ/ТҚҚ жүйесін тиімді енгізуді жан-жақты пысықтау қажет. Бұл тізбе толық

болмауы мүмкін және одан әрі зерттеу нәтижелері бойынша толықтырылатын болады.

Одан әрі пысықталатын ашық сұрақтар

Атауы Одан әрі пысықталатын аспектілер

ЦТ анықтау

ЦТ-нің ақшаның жаңа нысаны ретіндегі мәртебесі мен рөлін айқындау,
оның ішінде ақша-кредит саясатын жүзеге асыру кезінде пайыздық
мөлшерлемелерді реттеу бөлігінде ағымдағы нормативтік құқықтық
актілерді өзгерту.

ЦТ-ні төлем құралы функциясын жүзеге асыру үшін міндетті ресми
ақша бірлігі ретінде белгілеу.

ЦТ-ні қолма-қол ақшасыз қаражаттың жеке түрі ретінде анықтау.

Қатысушылар-
дың және ҚРҰБ-
нің рөлі

Қатысушылардың рөлдерін реттеуді айқындау: цифрлық платформаға
қатысушылардың құқықтары мен міндеттері.

ҚРҰБ-ның цифрлық платформа операторы ретіндегі өкілеттіктерін
айқындау: ҚРҰБ-ның кредиттік ұйымдармен де, заңды және жеке
тұлғалармен де ЦТ қолдана отырып банк операцияларын жүзеге асыру
жөніндегі құқықтары.

ОБЦВ айналысы жүзеге асырылатын ақпараттық жүйенің қызметі үшін
жауапкершілікті бөлу.

Қатысушыларға 
қойылатын талаптар

Қаржы ойыншыларын қойылатын өлшемшарттар мен талаптарды
айқындау, оның ішінде өтімділікке қойылатын талаптарды, бөлудің
операциялық қағидаларын және коммерциялық банктердің
қаражатынан капиталдың ағынын шектеу үшін ЦТ пайдалану бойынша
лимиттерді пысықтау.

Қаржы нарығына қатысушылар тарапынан KYC-тексерулерге
қойылатын талаптарды пысықтау, конфиденциалдылықты және
жасырын төлемдер мүмкіндігін ескере отырып, AML және CFT -
тексерулерге қойылатын өлшемшарттар мен талаптарды айқындау.

Қауіпсіздік

Пайдаланушылардың банктік құпияны құрайтын дербес деректерін
қорғауға қойылатын талаптар мен өлшемшарттарды пысықтау және
қатысушылар арасында жауапкершілікті бөлу.

ЦТ пайдалану

Азаматтық құқықтық қатынастарда ЦТ пайдаланудың құқықтық
режимін пысықтау, оның ішінде ЦТ қолдана отырып, есеп айырысу
саласын реттейтін заңнама ережелерін өзгерту және ақшалай
міндеттемелерді орындау ерекшеліктерін белгілеу.

Салық және бюджет заңнамасы саласындағы өзгерістерді пысықтау,
мүлікке өндіріп алуды қолдану режимдерін өзгерту (оның ішінде
банкроттыққа байланысты қатынастар аясында цифрлық әмиянға
иелік ету ерекшеліктерін анықтау).

Техникалық 
талаптар

Техникалық стандарттарды және ЦТ жұмысына, оның ішінде
интероперабельділікке, бағдарламалануға, қауіпсіздікке,
ауқымдылыққа қойылатын талаптарды пысықтау.

Құқықтық қатынастарға байланысты ОБЦВ-ға тікелей қол жеткізу
моделін таңдау және тиісті реттеуді пысықтау (төлем/техникалық
қызметтерді жеткізуші арқылы гибридтік, делдалдар арқылы жанама
қол жеткізу).



3.3 Банкаралық төлемдер

Бөлшек төлемдерде қолдану мүмкіндіктерін пысықтаумен қатар, ҚРҰБ банкаралық есеп

айырысулар мен ұйымдар арасындағы төлемдер үшін ЦТ-ні пайдалану әлеуетін де қарауды

жоспарлауда.

ЦТ платформасын пайдалану таратылған тізілімдер жүйесінде сенімді қамтамасыз ету есебінен

қол жеткізілетін, нарық ойыншылары арасындағы өзара есеп айырысулардың тиімділігін едәуір

арттыруға мүмкіндік береді. Делдалдарды пайдаланбастан құнды тікелей беру мүмкіндігі нарық

қатысушылары арасындағы өзара есеп айырысуды айтарлықтай жеңілдетуі мүмкін, мысалы,

жеткізілім тізбегінде немесе бағалы қағаздар нарығындағы жедел есеп айырысулар үшін

жеңілдетуі мүмкін.

Банкаралық есеп айырысудың қолданыстағы салаларында тиімділікті жақсартудан және

шығындарды төмендетуден басқа ЦТ нарық қатысушылары үшін жаңа тиімді құралдарды іске

асыруға мүмкіндік береді: атап айтқанда, активтердің алуан түрлерін токенизациялау DvP

(төлемге қарсы жеткізу) режимінде аз тәуекелі төмен лездік есеп айырысу үшін ОБЦВ-н

пайдалануға мүмкіндік береді.

3.4 Трансшекаралық төлемдер

Трансшекаралық төлемдер шеңберінде ЦТ мүмкіндіктері халықаралық ұйымдармен және басқа

да орталық банктермен әріптестікте одан әрі зерттелетін болады.

ОБЦВ көмегімен трансшекаралық төлемдерді дамыту әлеуеті

Источник: CPMI, BIS Innovation Hub, IMF, World Bank 

ЦТ енгізу мәселесін зерделеу тәсілі

2021 жылы ЦТ енгізу жөніндегі пилоттық жобаны іске асыру дизайнның, технологиялық

тәсілдердің, сондай-ақ экономикалық аспектілерді және тиісті реттеуші базаны бағалау үшін

алдын ала модельдердің негізгі өлшемдерін айқындай отырып, Қазақстанда ұлттық цифрлық

валютаның базалық архитектураның негізін қалауға мүмкіндік берді. ҚРҰБ зерттеуді ілгерілету

үшін нарық қатысушылары мен сарапшылар қоғамдастығын тартудың жоғары үлесімен

ерекшеленді.

Ағымдағы жылғы зерттеу нәтижелерін бағалау, сондай-ақ шет мемлекеттердің орталық

банктерінің ұқсас жұмыстарын талдау бойынша халықаралық әріптестермен (ХВҚ, БМР,

коллаборативтік зерттеу институттары) бірлесіп жүргізілген жұмыс қорытындылары бойынша

ҚРҰБ бұдан әрі зерттеудің мынадай стратегиялық кезеңдерін бөліп көрсетеді:

1. Нарық қатысушыларымен және сарапшылар қоғамдастығымен дизайн-сессиялар өткізу

үшін Digital Tenge Hub коллаборативтік алаңын құру, сондай-ақ «бір терезе» қағидаты

бойынша пилоттық платформамен жұмыс істеуге қосылу және оқыту үшін кешенді құрал

құру. Осы алаң шеңберінде ҚРҰБ-ның ЦТ перспективалық экожүйесін құру мәселелеріне

оның ішінде нарық қатысушылары үшін ЦТ базасында сервистер құруға жәрдемдесу ерекше

назар аударылатын болады. Digital Tenge Hub ЦТ енгізу туралы шешім қабылдауға нарық

пен сарапшыларды тартудың негізгі платформасына айналады.

2. Кешенді экономикалық зерттеу жүргізу, оның ішінде төлем құралдарын пайдаланудың

тұтынушылық үлгілерін, перспективалық ЦТ-ге сапалы және сандық сұранысты, сондай-ақ

ықтимал енгізудің негізгі экономикалық өлшемдерге әсерін бағалауды қоса алғанда,

сапалы және сандық әдістерді пайдалана отырып жүргізу. Нарық қатысушыларымен

бірлесіп қаржылық тұрақтылыққа және төлем нарығы ойыншыларының бизнес-

модельдеріне ықпал ету жан-жақты зерделенеді, сондай-ақ тиісті тәуекелдерді бақылау

бойынша шаралар әзірленетін болады. ЦТ дизайнының экономикалық аспектілері, оны

есепке алу моделі әзірленетін болады.

3. Бірқатар технологиялық мәселелерді, оның ішінде ауқымдылық/өнімділік, ақпараттық

қауіпсіздік, қолданыстағы төлем инфрақұрылымымен интероперабельділік және басқа да

аспектілерді пысықтаумен қатар ЦТ пилоттық платформасының функционалдығын

кеңейту. Шектеулі шекте нарық қатысушыларымен және инфрақұрылымдық

ойыншылармен бірге (оның ішінде халықаралық төлем жүйелері) ЦТ платформасын

пайдаланудың негізгі сценарийлерінің функционалдығы сыналатын болады.

4. ЦТ енгізудің реттеушілік аспектілерін пысықтау заңдық тұрғыдан бір мәнді болуы және ЦТ-

нің жұмыс істеуі үшін теңгерімді орта құру үшін нақты ұсынымдар тізбесін әзірлеуге

мүмкіндік береді. Терминологиялық аппаратты бекіту үшін қажетті өзгерістер; айналымға

қатысушылардың рөлдері, құқықтары мен міндеттері; ықтимал тәуекелдерді бақылауға

арналған реттеушілік тетіктер; ҚЖ/ТҚҚ аспектілері және т.б. айқындалатын болады.

ҚРҰБ ЦТ енгізу туралы шешім қабылдаудың қорытынды моделін әзірлеуді, сондай-ақ 2022

жылғы шілдеде зерттеудің аралық қорытындыларын таныстыруды және барлық мүдделі

тараптармен талқылауды қамтамасыз етеді.

.

ЦТ енгізу мәселесін зерделеу тәсілі

ЦТ енгізу қажеттілігі туралы шешім әзірленген модель негізінде кешенді зерттеудің қорытынды

нәтижелерін ескере отырып, 2022 жылғы желтоқсанда қабылданатын болады.

2022 жылғы жұмыс бағыттары



Сарапшылар пікірі

«Цифрлық теңге» жобасы қаржы саласына инновацияларды енгізудегі ашық және сараланған

тәсілдің үлгісін көрсетеді. Криптовалюталар мен стейблкоиндердің пайда болуымен

құндылықты ұсынудың, сақтаудың және айырбастаудың жаңа тәсілдеріне жаһандық сұраныс

одан әрі өсті. Орталық банктерге бұл үрдіс әр түрлі ықпал етеді – кейбіреулері тек теориялық

зерттеулер жүргізе отырып, күту позициясын ұстанды, басқалары бірқатар эксперименттер

жүргізуде, ал кейбір елдер өздерінің цифрлық валюталарын толық енгізу немесе іске қосу

кезеңіне өтті. Қазақстан Ұлттық Банкінің цифрлық теңге жөніндегі жобасы –осы бағыттағы

шабыттандырушы, әсерлі қадам. Мен әсіресе цифрлық теңгенің оффлайн-төлемдерінің,

бағдарламалануының және реттелетін анонимділігінің мүмкіндіктерін іске асыру жөніндегі

эксперименттердің нәтижелеріне таң қалып отырмын. Бұл үш қасиет ең күрделі міндеттердің

бірі болып табылады және ОБЦВ-ны әзірлеу саласында ең сындарлы мәселелерді көтерді. ОБЦВ

идеясы халықты бақылау құралымен байланыстыратындықтан көпшіліктің көңілінен

шықпайтын, алайда ҚРҰБ бұл мәселеленің басқа қырын табысты түрде көрсете білді.

Цифрлық теңгенің бағдарламалануы, мысалы, қаражат бөлінген жағдайда ҚРҰБ өзінің цифрлық

валютасын қолданудың кең ауқымын қарастыратынын көрсетеді, мұны соңғы бірнеше

жылдағы менің зерттеулерімнің тақырыбы да (мен АҚШ-тағы төлемдер үшін «disburse»

терминінің авторы болдым) растайды. Құжат көптеген сұрақтарға жауап бергенмен, басқа

мәселелер әлі де болса ашық күйінде қалып отыр және мен болашақта ҚРҰБ-дан сол

сұрақтарға жауаптарды, оның ішінде «оңай клиенттер» қалай жұмыс істейтіні,

пайдаланушыларға арналған платформаның өткізу қабілетіне, ауқымдылығына және қол

жетімділігіне қойылатын талаптар туралы сұрақтарға жауап күтемін. Құжатта шығыстар кілтін

пайдалануды, сценарийлерге қолданылатын жан-жақты тәсілдерді және цифрлық теңгенің

монетарлық статистика көрсеткіштеріне әсерін талдауды қоса алғанда, пилоттық жобада

пысықталған қызықты шешімдерді түсіндіру бойынша үлкен жұмыс атқарылды. Сондай-ақ

цифрлық теңгені енгізудің реттеушілік бағыттары мен салдары терең пысықталды.

Баяндама басқа орталық банктерге, үкіметтік емес ұйымдарға, ғалымдарға, цифрлық

валюталар мен криптовалюталардың ынтагерлеріне және жалпы алғанда ОБЦВ-ны ҚРҰБ

сияқты дарынды команданың қалай енгізетіні туралы мәлімет алғысы келетіндерге бағдар бола

алады.
93

Профессор Джамиэль Шейх

CBDC Think Tank негізін қалаушы
(ОБЦВ Аналитика орталығы)

«Mastering Corda & 
The Decentralized Finance 
Phenomenon» авторы 



Сарапшылар пікірі

«Цифрлық теңге» жобасы Қазақстан Республикасының Ұлттық Банкіне Қазақстанда жалпы

мақсаттағы ОБЦВ-ның орындылығы мен қолданылуын зерделеуге мүмкіндік берді. Әлемдік

экономиканың цифрлық экономикаға қарай қарқынды бет бұруы қарсаңында басымдылықты

айқындау үшін уақыт тапшылығының, жалпыға бірдей қол жеткізуге ықпал ететін және

инновацияны ынталандыратын сенім білдірілген тұлға шығарған төлем құралына қажеттіліктің

мәні артады. Цифрлық теңгені Қазақстанда цифрлық экономиканың ел ішінде, сол сияқты

халықаралық деңгейде де үздіксіз даму белгісі, оны Орталық Азиядағы өсу мен инновациялар

орталығы ретінде нығайту тұрғысынан ғана көргіміз келеді.

Цифрлық теңге ҚРҰБ-ға цифрлық теңге қамтамасыз ете алатын бағдарламаланатын ақша,

дербес төлемдер және экожүйе сияқты инновациялық функцияларды талдауға мүмкіндік берді.

Мұндай функциялар цифрлық сауаттылыққа, нақты уақыт режимінде тиімді әлеуметтік

төлемдер жасауға және талдауға қатысты маңызды пайдалану сценарийлерін тиімді іске

асыруға мүмкіндік береді, бұл негізгі макроэкономикалық көрсеткіштерді нақты жоспарлауға

ықпал етеді. Нақты уақыт режимінде талдау жасау функциясы ерекше функция болып

табылады, өйткені директивалық органдарға нысаналы секторлардағы нақты

макроэкономикалық көрсеткіштер негізінде саясаттың әртүрлі құралдарын дәл жоспарлауға

және енгізуге мүмкіндік береді.

Мен осы ерекше есепті дайындағаны үшін ҚРҰБ-ға алғысымды білдіремін. Құжатта реттеудің

салдары, бас тартудың тораптық нүктелерінің тәуекелін төмендету үшін DLT қолдану және

бағдарламалауды қолдану сияқты маңызды сұрақтарға жауаптар қамтылады. Бағдарламалау

алаяқтықты анықтаудағы кемшіліктерді жоюға және тиімділікті арттыруға, сондай-ақ

пайдаланушылар талап ететін инновациялық қызметтерді енгізуге ықпал етеді.

Осы есеп шарықтау шегі болып табылатын 1-фазаның сәтті аяқталуы ҚРҰБ-ға Қазақстанның

қажеттіліктеріне жауап беретін нысаналы пайдалану сценарийлерін іске асыруға мүмкіндік бере

отырып, 2-фазаның негізін қалайды. Мен ҚРҰБ-ның бүкіл командасын осы жаңашыл

жетістікпен құттықтаймын.

Цифрлық валюталар мен 

